




Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՆՈՅԵՄԲԵՐԻ 15-Ի N 1287-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏԵՎ՝ ՆԱԽԱԳԻԾ) ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1․ Վայոց ձորի մարզպետի աշխատակազմ
	26․03․2025

	
	N 05/14-2/1895-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն:


	2․ Հաշվեքննիչ պալատ
	26․03․2025

	
	N ՀՊԵ/02/156-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	3. Ներքին գործերի նախարարություն
	27.03.2025

	
	N 49/8/79758-25

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	4․ Շուկայի վերահսկողության տեսչական մարմին
	28.03.2025

	
	N 01//583-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	5․ Միջուկային անվտանգության կարգավորման կոմիտե
	28.03.2025

	
	N 04/710/450-2025

	1․ «Հայաստանի Հանրապետության կառավարության 2018 թվականի նոյեմբերի 15-ի N 1287-Ն որոշման մեջ լրացումներ և փոփոխություններ կատարելու մասին» կառավարության որոշման նախագծի (այսուհետ՝ նախագիծ) 1-ին կետի 4-րդ ենթակետով նախատեսվող 5․1 կետի լրացումը՝ «5․1․Քաղաքացիական ծառայողի արձակուրդը տրամադրվում է քաղաքացիական ծառայության տեղեկատվական հարթակով (այսուհետ՝ հարթակ) քաղաքացիական ծառայողի ներկայացրած դիմումի հիման վրա,---» հակասում է ՀՀ աշխատանքային օրենսգրքի 164-րդ հոդվածի 1-ի  մասի պահանջին՝ «1. Յուրաքանչյուր աշխատանքային տարվա համար ամենամյա արձակուրդը տրամադրվում է տվյալ աշխատանքային տարում՝ ամենամյա արձակուրդ տրամադրելու մասին աշխատողի կողմից գործատուին ներկայացված դիմումի հիման վրա գործատուի ընդունած անհատական իրավական ակտով,․․․»։ 
Արձակուրդի տրամադրման ժամանակացույցը ձևավորվում և փոփոխվում է կողմերի փոխադարձ համաձայնությամբ, դրանք համապատասխան մարմնի (պաշտոնատար անձի) և աշխատողի՝ աշխատանքի և հանգստի հետ կապված հարաբերությունները կարգավորող ներքին իրավական ակտեր են,  իսկ քաղաքացիական ծառայության տեղեկատվական հարթակում ներառվող տեղեկատվությունը  սահմանված է «Քաղաքացիական ծառայության մասին» ՀՀ  օրենքում։
Վերոհիշյալ կարգավորումը քաղաքացիական ծառայողների համար նվազ  բարենպաստ է, ուստի առաջարկվում է նախագծից հանել արձակուրդը տեղեկատվական հարթակով տրամադրելու հետ կապված դրույթները։









2․ Նախագծի 1-ի կետի 11-րդ ենթակետով 10-րդ կետը նոր խմբագրությամբ շարադրելու դեպքում գործող որոշման հավելվածի 13-րդ կետի 2-րդ ենթակետը ուժը կորցրած պիտի ճանաչվի, հաշվի առնելով, որ այն ևս ներառված է «կողմերի համաձայնությամբ» եզրույթում։
















3․ Նախագծի 1-ի կետի 18-րդ ենթակետով լրացվող 15․1 կետում լրացնել «վճարովի» բառը, ՀՀ աշխատանքային օրենսգրքի 176․1 հոդվածին համապատասխան։






4․ Նախագծի 1-ի կետի 33-րդ ենթակետը հակասում է ՀՀ աշխատանքային օրենսգրքի 176-րդ  հոդվածին։
	1. Չի ընդունվել:
Նախագծի համապատասխան կետի (լրամշակված Նախագծի 1-ին կետի 7-րդ ենթակետի) և Աշխատանքային օրենսգրքի 164-րդ հոդվածի 1-ին մասի միջև հակասություն առկա չէ։
Քաղաքացիական ծառայության տեղեկատվական հարթակում (այսուհետև՝ Հարթակ) վարվող գործընթացների ամբողջական շրջանակը սահմանված չէ «Քաղաքացիական ծառայության մասին» օրենքով։ Միաժամանակ, նախատեսված դրույթը նվազ բարենպաստ չէ․ փոխվում է միայն գործողության կազմակերպման ձևը՝ անցում կատարելով թվայնացման։ Ավելին, քաղաքացիական ծառայողի համար մշտապես հասանելի են դառնում ամենամյա արձակուրդին վերաբերող տվյալները Հարթակի իր անձնական էջում: Բացի այդ, այն համապատասխանում է  Կառավարության 2021 թվականի փետրվարի 11-ի «Հայաստանի թվայնացման ռազմավարությանը, ռազմավարության միջոցառումների ծրագրին և արդյունքային ցուցանիշներին հավանություն տալու մասին» N 183-Լ որոշման պահանջներին։

2. Չի ընդունվել:
Հայաստանի Հանրապետության կառավարության 2018 թվականի նոյեմբերի 15-ի N 1287-Ն որոշմամբ հաստատված կարգի (այսուհետև՝ Կարգ) 13-րդ կետի 2-րդ ենթակետի համաձայն՝ մինչև անընդմեջ աշխատանքի վեց ամիսը լրանալը քաղաքացիական ծառայողի խնդրանքով ամենամյա արձակուրդը տրամադրվում է կոլեկտիվ պայմանագրով նախատեսված այլ դեպքերում: Կոլեկտիվ պայմանագրով կարող են սահմանվել դեպքեր, որոնք չեն պահանջում կողմերի համաձայնություն, այլ արձակուրդի տրամադրման պարտադիր պայման են նախատեսում։

3. Ընդունվել է:
Անհրաժեշտ կարգավորումը նախատեսվել էր Նախագծի 1-ին կետի 37-րդ ենթակետով։ Միաժամանակ, առաջարկությունը հիմք ընդունելով, Նախագծում կատարվել է համապատասխան փոփոխություն։


4. Չի ընդունվել:
«Քաղաքացիական ծառայության մասին» օրենքի 30-րդ հոդվածի 4-րդ մասի համաձայն քաղաքացիական ծառայողին կարող է մեկ տարվա ընթացքում տրամադրվել չվճարվող արձակուրդ՝ ոչ ավելի, քան երեսուն օր։

	6․ Տարածքային կառավարման և ենթակառուցվածքների նախարարություն
	28․03․2025

	
	N ԱԵ/18/10565-2025

	1․ Նախագծի 1-ին կետի 18) ենթակետով լրացվող 15․1. կետում «հայրության արձակուրդ՝ հինգ աշխատանքային օր տևողությամբ:» արտահայտությունը հստակեցնել՝ արձակուրդը տրամադրվում է վճարվող, թե չվճարվող: 






2․ Նախագծի 1-ին կետի  33) ենթակետի «ա» պարբերությունում «կինը» բառը թողնել անփոփոխ, իսկ «ինչպես նաև» բառերից հետո լրացնել «ամուսիններից մեկի» բառերը: 















3․ Նախագծի 1-ին կետի  36) ենթակետով լրացվող 37-րդ կետում «կնոջ» բառը թողնել անփոփոխ, քանի որ ամուսինը հղիության և ծննդաբերության   արձակուրդ չի կարող գնալ,  իսկ «կամ» բառից  հետո լրացնել «ամուսիններից մեկի» բառերը:






4․ Առաջարկում ենք նաև նախագիծը համապատասխանեցնել «Նորմատիվ իրավական ակտերի մասին» օրենքի 11-րդ հոդվածի 1-ին կետի 6-րդ ենթակետի պահանջներին։
	1․ Ընդունվել է:
Անհրաժեշտ կարգավորումը նախատեսվել էր Նախագծի 1-ին կետի 37-րդ ենթակետով։ Միաժամանակ, առաջարկությունը հիմք ընդունելով, Նախագծում կատարվել է համապատասխան փոփոխություն։



2. Ընդունվել է:
Ամուսինը ամուսնական զույգի յուրաքանչյուր անձն է մյուսի համար։ Առաջարկված տարբերակով Նախագծի խմբագրման դեպքում կստացվի «քաղաքացիական ծառայողի կինը գտնվում է հղիության և ծննդաբերության արձակուրդում, ինչպես նաև ամուսիններից մեկը՝ մինչև մեկ տարեկան երեխայի խնամքի արձակուրդում», որը սխալ է։
Միաժամանակ, առաջարկությունը հիմք ընդունելով, Նախագծում կատարվել են համապատասխան փոփոխություններ։

3․ Ընդունվել է:
Ամուսինը ամուսնական զույգի յուրաքանչյուր անձն է մյուսի համար։
Միաժամանակ, առաջարկությունը հիմք ընդունելով, Նախագծում կատարվել են համապատասխան փոփոխություններ։

4․ Չի ընդունվել:
Նախագիծը կազմված է «Նորմատիվ իրավական ակտերի մասին» օրենքի պահանջներին համապատասխան։ Միաժամանակ հայտնում ենք, որ «Նորմատիվ իրավական ակտերի մասին» օրենքի 11-րդ հոդվածի 1-ին կետի 6-րդ ենթակետով սահմանված են արդեն ընդունված նորմատիվ իրավական ակտի վավերապայմանները, մասնավորապես ստորագրող պաշտոնատար անձի (անձանց) պաշտոնը, անվան սկզբնատառը, ազգանունը, ստորագրությունը (ստորագրությունները), ստորագրման տարին, ամիսը, ամսաթիվը և վայրը:

	7. էկոպարեկային ծառայություն
	31.03.2025

	
	N Ե/1/603-25

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	8. Գեղարքունիքի մարզպետի աշխատակազմ
	31․03․2025

	
	N 02//2709-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	9․ Սննդամթերքի անվտանգության տեսչական մարմին
	31․03․2025

	
	N /06.1/2/4524-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	10․ Շիրակի մարզպետի աշխատակազմ
	31․03․2025

	
	N 01/16/02905-2025

	1.	Նախագծի 4-րդ կետում առաջարկում ենք հաշվի առնել նաև գլխավոր քարտուղարին արձակուրդ տրամադրելու հանգամանքը, քանի որ գլխավոր քարտուղարին արձակուրդ տրամադրում է մարզպետը՝ համապատասխան իրավական ակտով՝ որոշմամբ, ով հարթակում անձնական էջ չունի։ 







2.	Նախագծի 5-8-րդ կետերի վերաբերյալ առաջարկում ենք ամենամյա արձակուրդի ժամանակացույցը ընդհանրապես հանել, քանի որ տվյալ տարում հնարավոր չէ կանխատեսել հաջորդ տարվա արձակուրդներից օգտվելու ամիսները՝ ելնելով անձնական և ընտանեկան հանգամանքներից, աշխատանքային ծանրաբեռնվածությունից, չնախատեսված ու չպլանավորված աշխատանքների ծավալից։ 
Սովորաբար քաղաքացիական ծառայողներն արձակուրդից օգտվելուց առաջ արդեն նախապես համաձայնեցնում են իրենց անմիջական ղեկավարների և գործատուի հետ, ինչպես նաև հաշվի Է առնվում ստորաբաժանման բնականոն գործունեությունը չխոչնդոտելու հանգամանքը, և կան դեպքեր, որ չկողմնորոշվելով գալիք տարվա արձակուրդից օգտվելու ժամանակահատվածը, ժամանակացույցի մեջ նշում են բոլոր 12 ամիսները, որպեսզի անընդհատ փոփոխություններ չկատարեն ժամանակացույցի մեջ, հետևաբար խնդրում ենք վերանայել ժամանակացույցի անհրաժեշտությունը, քանի որ ժամանակացույցի մեջ կատարվող փոփոխությունները, ժամանակացույցին չհամապատասխանող դիմումները հետ վերադարձնելու ու քաղաքացիական ծառայողների հետ  տարվող աշխատանքները ավելորդ ժամանակ ու ռեսուրս են պահանջում։  Նշենք նաև, որ բոլոր քաղաքացիական ծառայողներն ամենամյա արձակուրդից օգտվում են մասերով՝ նվազագույնը 3-4 մասով և ամբողջ տարվա կտրվածքով հսկայածավալ աշխատանք է կատարվում։
Առաջարկությունը չնդունելու դեպքում առաջարկում ենք ժամանակացույցին չհամապատասխանող արձակուրդների տրամադրումն իրականացնել առանց ժամանակացույցի մեջ փոփոխություն կատարելու, այլ արձակուրդները տրամադրել յուրաքանչյուր դեպքը ստորաբաժանման ղեկավարի և գործատուի հետ առանձին քննարկելու միջոցով։
















3.	Նախագծի 9-րդ կետում պարզ չէ հարթակով իրավական ակտի ֆինանսական վարչություն առաքման եղանակը։






4.	Նախագծի 12-րդ կետում առաջարկում ենք ավելացնել նաև քաղաքացիական ծառայության ռեզերվում գտնվելու ընթացքում աշխատանքի անցնելուց հետո ամենամյա արձակուրդից օգտվելու վերաբերյալ որևէ դրույթ։













5.	Նախագծի 30-րդ կետում 31-րդ կետն ուժը կորցրած ճանաչելու դեպքում ինչպե՞ս է կարգավորվելու միանվագ արձակուրդային վճարի տրամադրումը՝ արձակուրդի ո՞ր մասի հետ է այն տրամադրվելու, կամ ո՞վ է որոշելու թե որ մասի հետ՝ գլխավոր քարտուղարը թե քաղծառայողը։ 








6.	Նախագծի 33-րդ և 36-րդ  կետերում առաջարկված փոփոխությունների վերաբերյալ առաջարկում ենք թողնել անփոփոխ, քանի որ այն հակասում է ՀՀ աշխատանքային օրենսգրքի 114-րդ, 117-րդ, 152-րդ, 164-րդ, 172-րդ, 176-րդ, 178-րդ, 180-րդ և 258-րդ հոդվածներին։
Առաջարկությունը չընդունելու դեպքում առաջարկում ենք նույն փոփոխությունը կատարել նաև կարգի  15-րդ կետում։


























































7.	Առաջարկում ենք հարթակում հաշվի առնել նաև առանց քաղծառայողի դիմումի տրամադրվող արձակուրդների՝ երկարացված արձակուրդի, 19․1-րդ կետում նշված դեպքում և որպես խրախուսանք տրամադրվող արձակուրդների գործիքակազմը։







8.	Առաջարկում ենք վերանայել հարթակի ներկա պահին գործող արձակուրդների մուտքագրման հատվածը, որտեղ 1-օրյա արձակուրդները չի թույատրում մուքագրել։



9.	Քանի որ հարթակում մուտքագրված են նաև աշխատակազմի վարչական, հայեցողական և սպասարկող անձնակազմի անձնական գործերը, ինչպե՞ս է կարգավորվելու իրենց արձակուրդների տրամադրման և անձնական գործերի մեջ արտացոլման հարցը։
	1․ Ընդունվել է:
Նախագծում կատարվել է փոփոխություն, որի համաձայն Հարթակով նախատեսվում է իրականացնել միայն դիմումի ներկայացումը, իսկ արձակուրդի տրամադրման մնացած գործընթացը՝ էլեկտրոնային փաստաթղթաշրջանառության համակարգով։

2. Ընդունվել է մասամբ:
Արձակուրդի ժամանակացույցը մարդկային ռեսուրսների կազմակերպման՝ աշխատողների աշխատանքի և հանգստի կազմակերպման և պլանավորման անհրաժեշտ գործիք է։ Ժամանակացույցում արձակուրդն օգտագործելու ամիսների թիվը որոշում են կողմերը։
Ինչ վերաբերում է ժամանակացույցում փոփոխությունների կատարմանը, ապա Նախագծում կատարվել են համապատասխան փոփոխություններ, որոնց համաձայն ժամանակացույցում փոփոխությունները կատարվում են նոր ընդունված քաղաքացիական ծառայողների, «Դիվանագիտական ծառայության մասին» օրենքի 32-րդ հոդվածի 1-ին մասով նախատեսված կարգով գործուղված դիվանագետների և «Քաղաքացիական ծառայության մասին» օրենքի 12-րդ հոդվածի 9-րդ մասով նախատեսված կարգով գործուղված քաղաքացիական ծառայողների ամենամյա արձակուրդների տրամադրման ժամանակահատվածների նախատեսման նպատակով՝ համապատասխան հիմքը առաջանալուց հետո 5 աշխատանքային օրվա ընթացքում: Ժամանակացույցում փոփոխություններ կարող են կատարվել նաև քաղաքացիական ծառայողի համապատասխան դիմումի հիման վրա։ 

3․ Ընդունվել է ի գիտություն:
Համապատասխան ստորաբաժանումներին անհատական իրավական ակտը կուղարկվի էլեկտրոնային փասատաթղթաշրջանառության համակարգով։
   
 4. Չի ընդունվել:
Կադրերի ռեզերվից նշանակված քաղաքացիական ծառայողի հետ վերջնահաշվարկի, ինչպես նաև ռեզերվում գտնվելու ժամանակահատվածը արձակուրդի իրավունք տվող ստաժ չդիտարկելու վերաբերյալ դրույթները սահմանված են «Քաղաքացիական ծառայության մասին» օրենքի 24-րդ հոդվածի 7-րդ, 8-րդ և 10-րդ մասերով։ Ռեզերվից նշանակված ծառայողը համարվում է նոր աշխատող, որի վերաբերյալ անհրաժեշտ կարգավորումներն առկա են Կարգում։

5. Ընդունվել է ի գիտություն:
Նախագծով նախատեսված դրույթները բխում են «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 25-րդ հոդվածի 3-3.3-րդ մասերից, որոնցով սահմանված են միանվագ արձակուրդային վճարի տրամադրման առանձնահատկությունները։

6. Ընդունվել է:
Նախագծի 1-ին կետի 33-րդ ենթակետով Կարգի 34-րդ կետում նախատեսվում էին երկու փոփոխություն և մեկ լրացում (լրամշակված Նախագծի 1-ին կետի 33-րդ ենթակետով Կարգի 34-րդ կետը շարադրվել է նոր խմբագրությամբ)։ Ներկայացված առաջարկի բովանդակությունից կարելի է ենթադրել, որ դիտողությունը վերաբերում է Նախագծի 1-ին կետի 33-րդ ենթակետի ա․ պարբերությանը։ Մինչդեռ ներկայացված առաջարկության մեջ հղում է կատարվում Աշխատանքային օրենսգրքի այն հոդվածներին, որոնցում կիրառվում է «հղիության և ծննդաբերության» կամ «հղի» բառերը համապատասխան հոլովումներով։ Ընդ որում Աշխատանքային օրենսգրքի մեջբերված հոդվածներից 117-րդը ուժը կորցրած է ճանաչվել, իսկ 178-րդ և 180-րդ հոդվածների մեջբերումն այս Նախագծի հիշյալ դրույթին վերաբերելի չէ։
 Հարկ է նկատել, որ Նախագծի 1-ին կետի 33-րդ ենթակետի ա․ պարբերությամբ և 36-րդ ենթակետով համապատասխան հոլովումներով «կին» բառը փոխարինվել է «ամուսին» բառով, քանի որ համապատասխան դրույթներում երաշխիքը նախատեսված է հղիության և ծննդաբերության արձակուրդում, երախայի խնամքի արձակուդում գտնվելու ժամանակահատվածներում։ Ամուսինը ամուսնական զույգի յուրաքանչյուր անձն է մյուսի համար։ Հետևաբար Նախագծով առաջարկվող խմբագրությամբ կստացվի, որ քաղաքացիական ծառայողի՝ հղիության և ծննդաբերության արձակուրդում գտնվող  ամուսինը կինն է, իսկ երեխայի խնամքի արձակուրդում գտնվողը ամուսինը՝ թե՛ կինը, թե՛ տղամարդը։
Կարգի 15-րդ կետում «կնոջ» բառը «ամուսնու» բառով փոխարինելու անհրաժեշտություն չկա, քանի որ համապատասխան դրույթը վերաբերում է միայն հղիության և ծննդաբերության արձակուրդին։ 
Միաժամանակ, առաջարկությունը հիմք ընդունելով, Նախագծում կատարվել են համապատասխան փոփոխություններ։
7․ Չի ընդունվել:
Նախագծով կատարվել է փոփոխություն, որի համաձայն Հարթակով նախատեսվում է իրականացնել միայն դիմումի ներկայացումը, իսկ արձակուրդի տրամադրման մնացած գործընթացը՝ էլեկտրոնային փաստաթղթաշրջանառության համակարգով։

8․ Ընդունվել է ի գիտություն:
Հարթակում արձակուրդների տրամադրման գործիքակազմի կատարելագործման աշխատանքներն ընթացքի մեջ են։

9․ Ընդունվել է ի գիտություն:
Կառավարության 2018 թվականի նոյեմբերի 15-ի N 1287-Ն որոշմամբ կարգավորված է քաղաքացիական ծառայողների արձակուրդի տրամադրման կարգը, որը չի կարող պետական պաշտոն զբաղեցնող անձանց, քաղաքացիական աշխատանք կատարող և տեխնիկական սպասարկում իրականացնող աշխատողների վերաբերյալ դրույթներ բովանդակել:

	11. Պաշտպանության նախարարություն
	01.04.2025

	
	N ՊՆ/510-ԳՔ/3726-2025

	1․ Նախագծի 1-ին կետի 9-րդ ենթակետով լրացվող 7․2-րդ կետում «անմիջական» բառը փոխարինել «կառուցվածքային ստորաբաժանման» բառերով:










2․ Նախագծի 1-ին կետի 12-րդ ենթակետով լրացվող 10․1-ին կետի 7-րդ ենթակետում «վարժական հավաքների» բառերը փոխարինել «պահեստազորային պատրաստության միջոցառումներ» բառերով։




3․ Պաշտպանության նախարարության համակարգում դեռևս խնդրահարույց է էլեկտրոնային փաստաթղթաշրջանառության համակարգով հրամանների ստորագրման գործընթացի կազմակերպումը, որի պատճառով որոշման ընդունումից հետո առաջանալու են խնդիրներ։
	1․ Ընդունվել է ի գիտություն:
Լրամշակված նախագծի համաձայն՝ Հարթակով նախատեսվում է իրականացնել միայն դիմումի ներկայացումը, իսկ արձակուրդի տրամադրման մնացած գործընթացը պետք է իրականացվի էլեկտրոնային փաստաթղթաշրջանառության համակարգով։

2․ Ընդունվել է մասամբ:
Լրամշակված Նախագծի 1-ին կետի 11-րդ ենթակետով լրացվող 10․1-ին կետի 7-րդ ենթակետը լրացվել է «, զինվորական վարժանքների» բառերով։

3․ Ընդունվել է ի գիտություն:
Նախագծում կատարվել է փոփոխություն, որի համաձայն՝ Հարթակով նախատեսվում է իրականացնել միայն դիմումի ներկայացումը, իսկ արձակուրդի տրամադրման մնացած գործընթացը՝ էլեկտրոնային փաստաթղթաշրջանառության համակարգով։

	12․ Պետական գույքի կառավարման կոմիտե
	31․03․2025

	
	N 04/15.2/2409-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	13․ Քննչական կոմիտե
	01․04․2025

	
	N 08/15.2/114576-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	14․ Առողջապահության նախարարություն
	01․04․2025

	
	N ՎԳ/05/10608-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	15․ Քաղաքաշինության, տեխնիկական և հրդեհային անվտանգության տեսչական մարմին
	31․03․2025

	
	N ՔՏՄ/06.1.3/8637-25

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	16․ Էկոնոմիկայի նախարարություն
	01․04․2025

	
	N 09/6996-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	17․ Հակակոռուպցիոն կոմիտե
	01․04․2025

	
	N Ե/2773-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	18․ Արագածոտնի մարզպետի աշխատակազմ
	01․04․2025

	
	N 05/7.1/02195-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	19․ Կոտայքի մարզպետի աշխատակազմ
	01․04․2025

	
	N 01/11․1/02878-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	20․ Շրջակա միջավայրի նախարարություն
	01․04․2025

	
	N 5/11.3/3841-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	21․ Առողջապահական և աշխատանքի տեսչական մարմին
	01․04․2025

	
	N 01/6580-2025

	Նախագծի 1-ին կետի 33-րդ ենթակետի «ա» պարբերությամբ նախատեսվում է ՀՀ կառավարության 2018 թվականի նոյեմբերի 15-ի N 1287-Ն որոշման հավելվածի 34-րդ կետի 1-ին ենթակետում սահմանել չվճարվող արձակուրդ տրամադրելու դեպք՝ կնոջ փոխարեն քաղաքացիական ծառայողի «ամուսնու» հղիության և ծննդաբերության արձակուրդում, ինչպես նաև մինչև մեկ տարեկան երեխայի խնամքի արձակուրդում գտնվելու դեպքում, իսկ Նախագծի 1-ին կետի 36-րդ ենթակետով նախատեսվում է քաղաքացիական ծառայողի կողմից չվճարվող արձակուրդ տրամադրելու համար ներկայացնել քաղաքացիական ծառայողի «ամուսնու» հղիության և ծննդաբերության կամ մինչև մեկ տարեկան երեխայի խնամքի արձակուրդում գտնվելու վերաբերյալ փաստաթուղթը, սակայն նման խմբագրությամբ ստացվում է, որ տղամարդը որպես ամուսին կարող է գտնվել հղիության և ծննդաբերության արձակուրդում, որը չի համապատասխանում Աշխատանքային օրենսգրքի 172-րդ հոդվածի 1-ին մասով կարգավորվող դրույթին, որի համաձայն հղիության և ծննդաբերության արձակուրդ տրամադրվում է աշխատող կանանց։ Համաձայն Աշխատանքային օրենսգրքի 176-րդ հոդվածի 1-ին մասի 1-ին կետի՝ աշխատողի պահանջով չվճարվող արձակուրդ տրամադրվում է հղիության և ծննդաբերության արձակուրդում գտնվող, ինչպես նաև մինչև մեկ տարեկան երեխային խնամելու համար արձակուրդում գտնվող կնոջ ամուսնուն։
Նշվածով պայմանավորված առաջարկվում է Նախագծի 1-ին կետի 33-րդ ենթակետի «ա» պարբերությունը և 36-րդ ենթակետը հանել։
	Ընդունվել է։
Հարկ է նկատել, որ Նախագծի 1-ին կետի 33-րդ ենթակետի ա․ պարբերությամբ և 36-րդ ենթակետով համապատասխան հոլովումներով «կին» բառը փոխարինվել էր «ամուսին» բառով, քանի որ համապատասխան դրույթներում երաշխիքը նախատեսված է հղիության և ծննդաբերության արձակուրդում, երեախայի խնամքի արձակուդում գտնվելու ժամանակահատվածներում։ Ամուսինը ամուսնական զույգի յուրաքանչյուր անձն է մյուսի համար։ Հետևաբար Նախագծով առաջարկվող խմբագրությամբ կստացվի, որ քաղաքացիական ծառայողի՝ հղիության և ծննդաբերության արձակուրդում գտնվող  ամուսինը կինն է, իսկ երեխայի խնամքի արձակուրդում գտնվողը ամուսինը՝ թե՛ կինը, թե՛ տղամարդը։
Միաժամանակ, առաջարկությունը հիմք ընդունելով, Նախագծում կատարվել են համապատասխան փոփոխություններ։

	22․ Կադաստրի կոմիտե
	01․04․2025

	
	N ՄԽ/6630-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	23․ Պետական եկամուտների կոմիտե
	01․04․2025

	
	N 1/16-2/22201-2025

	Քանի որ Նախագծի 1-ին կետի 9-րդ ենթակետով գործող որոշման հավելվածում լրացվող 7․2-րդ կետով նախատեսվում է, որ քաղաքացիական ծառայության տեղեկատվական հարթակով քաղաքացիական ծառայողի ներկայացրած դիմումին համաձայնելու դեպքում քաղաքացիական ծառայողի անմիջական ղեկավարն այն ուղարկում է գլխավոր քարտուղարին, ապա նշվածի վերաբերյալ կարծում ենք, որ ստորաբաժանման ղեկավարը պետք է լինի գործընթացի անմիջական մասնակից ուստի առաջարկում ենք անմիջական ղեկավարն բառերը փոխարինել ստորաբաժանման ղեկավարն բառերով:
	Ընդունվել է ի գիտություն:
Լրամշակված նախագծի համաձայն՝ Հարթակով նախատեսվում է իրականացնել միայն դիմումի ներկայացումը, իսկ արձակուրդի տրամադրման մնացած գործընթացը՝ էլեկտրոնային փաստաթղթաշրջանառության համակարգով։

	24․ Արմավիրի մարզպետի աշխատակազմ
	01․04․2025

	
	N 05/17/02528-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	25. Բնապահպանության և ընդերքի տեսչական մարմին
	02․04․2025

	
	N 01/29.6/4/2323-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	26. Կոռուպցիայի կանխարգելման հանձնաժողով
	02․04․2025

	
	N 01/1271-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	27. Դատական դեպարտամենտ
	02․04․2025

	
	N ԴԴ/1216-25

	Նախագծի վերաբերյալ դիրքորոշում տրամադրել հնարավոր չէ՝ Նախագծով առաջարկվող կարգավորումները ներկայում կիրառելու անհնարինության հանգամանքով պայմանավորված։
	Ընդունվել է ի գիտություն։

	28. Հարկադիր կատարումն ապահովող ծառայություն
	03.04.2025

	
	N Ե-61073-2025

	Նախագծի վերաբերյալ դիտողություններ և առաջարկություններ չկան։
Միաժամանակ հայտնٳմ ենք, որ Ծառայٳթյան փաստաթղթաշրջանառٳթյٳնը կատարվٳմ է https://grasenyak.harkadir.am հարթակի ﬕջոցով:
	Ընդունվել է ի գիտություն։
Նախատեսվել են փաստաթղթաշրջանառության այլ համակարգերի կիրառման հնարավորություններ։

	29. Վիճակագրական կոմիտե
	03.04.2025

	
	N ՎԿ/3-04/1738-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	30. Քաղաքաշինության կոմիտե
	03.04.2025

	
	N 02/19/5345-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	31. Կրթության, գիտության, մշակույթի և սպորտի նախարարություն
	03.04.2025

	
	N 03/16/9963-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	32․Արտաքին գործերի նախարարություն
	02․04․2025

	
	N 1113/18164-25

	Նախագծով նախատեսվում է քաղաքացիական ծառայողների արձակուրդի տրամադրումն իրականացնել քաղաքացիական ծառայության տեղեկատվական հարթակով (այսուհետ՝ հարթակ): Այս կապակցությամբ առաջարկում ենք հաշվի առնել, որ Արտաքին գործերի նախարարությունում դիվանագիտական ծառայության առանձնահատկությամբ պայմանավորված հարթակում ներառված է միայն քաղաքացիական ծառայողների վերաբերյալ տեղեկատվությունը: Հետևաբար այն քաղաքացիական ծառայողների համար, որոնց անմիջական ղեկավարը հանդիսանում է դիվանագիտական ծառայող և ներառված չէ հարթակում, նախագծով նախատեսված արձակուրդ տրամադրելու կամ ժամանակացույց կազմելու գործընթացները կարգավորող դրույթները կիրառելի չեն լինի:
Ելնելով վերոգրյալից՝ առաջարկում ենք Արտաքին գործերի նախարարության համար Նախագծով նախատեսել առանձնահատկություն կամ բացառություն սահմանող նորմեր:
	Ընդունվել է։
Նախագծում կատարվել է փոփոխություն, որի համաձայն՝ Հարթակով նախատեսվում է իրականացնել միայն դիմումի ներկայացումը, իսկ արձակուրդի տրամադրման մնացած գործընթացը՝ էլեկտրոնային փաստաթղթաշրջանառության համակարգով։
Միաժամանակ ժամանակացույցի ժամկետների ընտրության և հաստատման՝ Հարթակով իրականացվող գործընթացի համար Արտաքին գործերի նախարարության համար Նախագծով նախատեսվել է բացառություն։

	33․ Արարատի մարզպետի աշխատակազմ
	04․04․2025

	
	N 05//02317-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	34․ Քաղաքացիական ավիացիայի կոմիտե
	04․04․2025

	
	N 1.4/11.1/1414-2025

	1.	Նախագծի 1-ին մասի 27-րդ ենթակետի համաձայն առաջարկվում է Հայաստանի Հանրապետության կառավարության 2018 թվականի նոյեմբերի 15-ի N 1287-Ն որոշման հավելվածի  (այսուհետ՝ Հավելված) 26-րդ կետը շարադրել որոշակի խմբագրությամբ, որը կարող է տարաբնույթ մեկնաբանությունների խնդիր առաջացնել, մասնավորապես՝ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 25-րդ հոդվածով և Հավելվածի 26-րդ կետով սահմանված է, որ յուրաքանչյուր աշխատանքային տարվա ամենամյա արձակուրդի համար քաղաքացիական ծառայողին վճարվում է միջին աշխատավարձ և մեկ անգամ տրվում է լրացուցիչ միանվագ արձակուրդային վճար: Ընդ որում, մեկ օրացուցային տարվա ընթացքում քաղաքացիական ծառայողին լրացուցիչ միանվագ արձակուրդային վճարը տրվում է մեկ անգամ, մինչդեռ սահմանվել է նաև, որ ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ աշխատանքային տարվա վերջում: Լրացուցիչ միանվագ արձակուրդային վճարը տրվում է տվյալ աշխատանքային տարվա վերջում նաև այն դեպքում, երբ տվյալ օրացուցային տարում քաղաքացիական ծառայողին արդեն վճարվել է լրացուցիչ միանվագ արձակուրդային վճար։ Վերոհիշյալ դրույթների միջև գտնում ենք, որ կա հակասություն միանվագ արձակուրդային վճարի տրամադրման քանակի առումով և կարող են առաջացնել տարընթերցումներ, որի մասին մեր կողմից ներկայացվել է դիտողություն նաև «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի փոփոխությունների նախագծի քննարկման ժամանակ: 
Միաժամանակ  սահմանվել է, որ այն քաղաքացիական ծառայողին, որի 65 տարին լրանալու է տվյալ աշխատանքային տարում, տվյալ աշխատանքային տարվա ամենամյա արձակուրդը և լրացուցիչ միանվագ արձակուրդային վճարը տրամադրվում են մինչև «Քաղաքացիական ծառայության մասին» օրենքի 37-րդ հոդվածի 2-րդ մասի 11-րդ կետով նախատեսված հիմքով քաղաքացիական ծառայողի լիազորությունները դադարելու ժամկետի ավարտն ընկած ժամանակահատվածին համամասնորեն, մինդեռ օրենսդրությամբ նման սահմանափակում նախատեսված չէ և արձակուրդը տրամադրվում է հասանելիք օրերի հիման վրա, իսկ միանվագը՝ լիազորությունների դադարեցման պահից համամասնորեն (վերջնահաշվարկի ժամանակ ենթակա է վերահաշվարկման): Ավելին, կարգավորված չեն նաև այն դեպքերը, երբ «Քաղաքացիական ծառայության մասին» օրենքի 17-րդ հոդվածի 4-րդ մասի համաձայն քաղաքացիական ծառայության պաշտոն զբաղեցնելու առավելագույն տարիքը՝ 65 տարին, լրանալու դեպքում տվյալ պաշտոնի նշանակելու իրավասություն ունեցող պաշտոնատար անձի որոշմամբ տվյալ պաշտոնում ծառայության ժամկետը կարող է երկարաձգվել մինչև մեկ տարի ժամկետով՝ մեկ անգամ:





2.	Անհասկանալի է Նախագծի 1-ին կետի 28-րդ ենթակետով Հավելվածի 28-րդ կետում կատարվող փոփոխությունը, որի համաձայն՝ քաղաքացիական ծառայողի պաշտոնից ազատվելու, ինչպես նաև լիազորությունները դադարելու դեպքում, չօգտագործված ամենամյա արձակուրդը, քաղաքացիական ծառայողի դիմումի հիման վրա, տրամադրվում է ազատման տարեթիվը, ամիսը, ամսաթիվը տեղափոխելու միջոցով: Անհասկանալի է նման դրույթի կիրառումը վերջնահաշվարկի գործող մեխանիզմի պարագայում, երբ չօգտագործած արձակուրդի օրերի դիմաց տրվում է ֆինանսական հատուցում: 












3.	Նախագծի 1-ին կետի 31-րդ ենթակետով լրացվող Հավելվածի 31․1-ին կետի համաձայն՝ «Եթե քաղաքացիական ծառայողն աշխատանքից ազատվում է մինչև այն աշխատանքային տարվա ավարտը, որի համար նրան տրամադրվել է ամենամյա արձակուրդ, ապա նրան վճարված հիմնական արձակուրդային վճարը և լրացուցիչ միանվագ արձակուրդային վճարը չաշխատած ամիսների համամասնությամբ պահվում կամ գանձվում են, բացառությամբ «Քաղաքացիական ծառայության մասին» օրենքի 37-րդ հոդվածի 1-ին մասի 2-րդ, 3-րդ, 4-րդ, 4․1-ին, 5-րդ, 6-րդ և 2-րդ մասի 1-ին, 5-րդ, 7-րդ, 12-րդ և 14-րդ կետերով նախատեսված հիմքերով պաշտոնից ազատման կամ լիազորությունները դադարեցնելու դեպքերի։»։ Սակայն հարկ է նշել, որ օրենսդրությամբ  նման դեպք/բացառություն նախատեսված չէ: 

4.	Անհասկանալի է Նախագծի 1-ին կետի 33-րդ և 36-րդ ենթակետերով Հավելվածի 34-րդ կետի 1-ին ենթակետում և 37-րդ կետում առաջարկվող փոփոխության տրամաբանությունը, համաձայն որի «կինը» բառն առաջարկվում է փոխարինել «ամուսինը» բառով, մինչդեռ դա վերաբերվում է կնոջ հղիության և ծննդաբերության արձակուրդում գտնվելուն և կարող է բերել տարընթերցումների։
	1․ Ընդունվել է մասամբ:
Նախագծով նախատեսված դրույթները համապատասխանում են «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 25-րդ հոդվածի 3-3.3-րդ մասերին: Հիշյալ դրույթում  հակասություններ առկա չեն, այն կարգավորում է մասնավորապես այն դեպքերը, երբ քաղաքացիական ծառայողի արձակուրդի մի մասը տրամադրվել է աշխատանքային տարվա այն ժամանակահատվածում, երբ միանվագ արձակուրդային վճար չէր կարող վճարվել, իսկ արձակուրդի մյուս մասը տեղափոխվում է հաջորդ աշխատանքային տարի։
Ինչ վերաբերում է տվյալ աշխատանքային տարում՝ մինչև 65 տարին լրանալը քաղաքացիական ծառայողի միանվագ արձակուրդային վճարը համամասնորեն տրամադրելու վերաբերյալ կարգավորմանը, ապա գործատուն  Աշխատանքային օրենսգրքի 213-րդ հոդվածի 2-րդ մասի 5-րդ կետի համաձայն իրավունք ունի հետ պահել կամ գանձել չաշխատած օրերի համար վճարված գումարը, եթե այն վճարված է ծառայողի՝ մինչև 65 տարին լրանալու ամիսներին համամասնորեն, հակառակ դեպքում գործատուն իրավունք չի ունենա հետ պահելու օրենքի սխալ կիառմամբ ավել վճարված գումարը։ Իսկ 65 տարին լրանալուց հետո ծառայության ժամկետը երկարաձգելու դեպքերի համար Նախագիծը լրացվել է համապատասխան դրույթով։

2․ Չի ընդունվել:
Հարկ է նկատել, որ Նախագծով Կարգի 28-րդ կետը շարադրվել է նոր խմբագրությամբ, որով «ցանկությամբ» բառը փոխարինվել է «դիմումի հիման վրա» բառերով, և կետը լրացվել է նոր նախադասություններով։ Հիշյալ Կարգավորմամբ համապատասխան հիմքերով (բացառությամբ Կարգի 29-րդ կետով նախատեսված հիմքերի) պաշտոնից ազատված կամ լիազորությունները դադարեցված ծառայողներին իրավունք է տրվում օգտագործել չօգտագործած արձակուրդի օրերը, որը համապատասխանում է Աշխատանքային օրենսգրքի 168-րդ հոդվածին:


3․ Չի ընդունվել։
Նախագծի հիշյալ կետում (լրամշակված Նախագծի 1-ին կետի 27-րդ ենթակետում) «Քաղաքացիական ծառայության մասին» օրենքի 37-րդ հոդվածով սահմանված պաշտոնից ազատման հիմքերը մոտարկվել են Աշխատանքային օրենսգրքի 213-րդ հոդվածի 2-րդ մասի 5-րդ կետով սահմանված հիմքերի հետ:


4․ Ընդունվել է:
Հարկ է նկատել, որ Նախագծի 1-ին կետի 33-րդ ենթակետի ա․ պարբերությամբ և 36-րդ ենթակետով համապատասխան հոլովումներով «կին» բառը փոխարինվել էր «ամուսին» բառով, քանի որ համապատասխան դրույթներում երաշխիքը նախատեսված է հղիության և ծննդաբերության արձակուրդում, երեխայի խնամքի արձակուրդում գտնվելու ժամանակահատվածներում։ Ամուսինը ամուսնական զույգի յուրաքանչյուր անձն է մյուսի համար։ Հետևաբար Նախագծով առաջարկվող խմբագրությամբ կստացվի որ քաղաքացիական ծառայողի՝ հղիության և ծննդաբերության արձակուրդում գտնվող ամուսինը կինն է, իսկ երեխայի խնամքի արձակուրդում գտնվողը ամուսինը՝ թե՛ կինը, թե՛ տղամարդը։
Միաժամանակ, առաջարկությունը հիմք ընդունելով, Նախագծում կատարվել են համապատասխան փոփոխություններ։

	35․ Բարձր տեխնոլոգիական արդյունաբերության նախարարություն
	25․03․2025

	
	N 07/20/2764-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	36․ Հանրային ծառայությունները կարգավորող հանձնաժողով
	04․04․2025

	
	N ԱՍ/35.2-Ղ4-1/1483-2025

	1․ Պարզ չեն քաղաքացիական ծառայողներին արձակուրդի տրամադրման, այդ թվում՝ ժամանակացույցի վարման գործընթացը քաղաքացիական ծառայության տեղեկատվական հարթակով (այսուհետ՝ հարթակ) իրականացնելու վերաբերյալ կարգավորման հիմքերը․ այն է՝ հասկանալի չեն նման կարգավորման նպատակահարմարությունը, դրա հիմքում ընկած պատճառները։ 
        Արձակուրդների տրամադրման գործընթացը, որպես ներքին կանոնակարգային գործընթաց, կարևորվում է մարմնի կողմից իրականացվող աշխատանքների անխափան կազմակերպման և աշխատողների հանգստի իրավունքի պատշաճ ապահովման առումով, և այդ համատեքստում, գործնականում, հնարավոր են դեպքեր, որ աշխատողի մոտ, օրինակ, առաջանա հրատապ (հաջորդ օրվանից) արձակուրդ մեկնելու անհրաժեշտություն, մինչդեռ, հարթակի վարման հետ կապված հնարավոր տեխնիկական խոչընդոտներով պայմանավորված, դրա տրամադրումը գործնականում կարող է հնարավոր չլինել, ու, դրանով իսկ՝ խոչընդոտել արձակուրդի տրամադրման գործընթացին: 







 2․ Միաժամանակ, հարկ է նշել, որ նախագծով կարգավորված չէ գլխավոր քարտուղարին արձակուրդ տրամադրելու ընթացակարգը։ 
 Ուստի առաջարկում ենք լրացուցիչ քննարկել հարթակի միջոցով վերը նշված հարցերը կարգավորելու հիմնավորվածության հարցը, ինչպես նաև նախագծով նախատեսել նաև գլխավոր քարտուղարին արձակուրդ տրամադրելու ընթացակարգը:
	1. Չի ընդունվել:
Նախագծով արձակուրդի տրամադրման գործընթացը տեղեկատվական հարթակի միջոցով իրականացնելու վերաբերյալ դրույթները նախատեսվել են՝ նպատակ ունենալով բարձրացնելու անձնակազմի կառավարման գործընթացի արդյունավետությունը: Միաժամանակ այն համապատասխանում է նաև Կառավարության 2021 թվականի փետրվարի 11-ի «Հայաստանի թվայնացման ռազմավարությանը, ռազմավարության միջոցառումների ծրագրին և արդյունքային ցուցանիշներին հավանություն տալու մասին» N 183-Լ որոշման պահանջներին։

2․ Ընդունվել է:
Նախագծում կատարվել է փոփոխություն, որի համաձայն՝ Հարթակով նախատեսվում է իրականացնել միայն դիմումի ներկայացումը, իսկ արձակուրդի տրամադրման մնացած գործընթացը՝ էլեկտրոնային փաստաթղթաշրջանառության համակարգով։

	37․ Կրթության տեսչական մարմին
	04․04․2025

	
	N 01/02.1/323-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	38․ Նախագահի աշխատակազմ
	07․04․2025

	
	N ԱՂ-258-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	39. Մրցակցության պաշտպանության հանձնաժողով
	08.04.2025

	
	N ԱՎ/372-2025

	1.	Նախագծի 1-ին կետով հաստատվող հավելվածի (այսուհետ նաև՝ Հավելված) 3-րդ կետով առաջարկվում է Կառավարության 2018 թվականի նոյեմբերի 15-ի «Քաղաքացիական ծառայողին արձակուրդ տրամադրելու կարգը և պայմանները սահմանելու մասին» N 1287-Ն որոշման (այսուհետ նաև՝ Որոշում) 1-ին կետով հաստատված հավելվածը լրացնել հետևյալ բովանդակությամբ 4․1-ին կետով՝ «4․1․ Աշխատանքային տարին սկսվում է քաղաքացիական ծառայողին տվյալ մարմնում պաշտոնում նշանակելու մասին անհատական իրավական ակտով կամ ժամկետային աշխատանքային պայմանագրով նախատեսված օրը աշխատանքային պարտականությունների կատարմանը անցնելու օրվանից և ավարտվում է հաջորդ օրացուցային տարվա համապատասխան ամսին և ամսաթվին:»։
Սույն կարգավորումից բխում է, որ յուրաքանչյուր դեպքում քաղաքացիական ծառայողի աշխատանքային տարին ավարտվում է հաջորդ տարվա այն նույն ամսին և ամսաթվին, որով վերջինս ստանձնել է իր աշխատանքային պարտականությունները։
Նշյալի առնչությամբ կարծում ենք, որ Նախագծով առաջարկվող կարգավորումը անհստակություն է առաջացնում տվյալ քաղաքացիական ծառայողի աշխատանքային տարվա ավարտման պահի հետ կապված՝ հաշվի առնելով այն հանգամանքը, որ քաղաքացիական ծառայողի աշխատելու ամբողջական տարին ըստ էության լրանում է աշխատանքային պարտականությունները սկսելու տարվա ամսին և ամսաթվին հաջորդող տարվա համապատասխան օրվան նախորդող օրը։ Միաժամանակ, օրացուցային տարին սկսվում է տվյալ տարվա հունվարի 1-ին և ավարտվում նույն տարվա դեկտեմբերի 31-ին։
Վերոգրյալի հաշվառմամբ առաջարկում ենք խմբագրել համապատասխան կարգավորումը։

2.	Հավելվածի 22-րդ կետով նախատեսվում է Որոշման 1-ին կետով հաստատված հավելվածը լրացնել հետևյալ բովանդակությամբ 19․1-րդ կետով՝ Եթե քաղաքացիական ծառայողը տվյալ աշխատանքային տարում և դրա ավարտից հետո 18 ամսվա ընթացքում խուսափում կամ հրաժարվում է իրեն հասանելիք ամենամյա արձակուրդի կամ դրա մասի օգտագործումից՝ չներկայացնելով ամենամյա արձակուրդ տրամադրելու մասին դիմում, և այդ դիմումը չներկայացնելը պայմանավորված չէ սույն կարգի 19-րդ կետով սահմանված որևէ հանգամանքով, ապա տվյալ քաղաքացիական ծառայողին ամենամյա արձակուրդ տրամադրելու ժամանակահատվածը որոշում է սույն կարգի 2-րդ կետով սահմանված համապատասխան պաշտոնատար անձը՝ հաշվի առնելով սույն կարգի 14-րդ և 17-րդ կետերով սահմանված պահանջները: Այս դեպքում ամենամյա արձակուրդը կամ դրա մասը տրամադրելու մասին անհատական իրավական ակտն ընդունվում է առանց քաղաքացիական ծառայողի համապատասխան դիմումի:
Ստացվում է, որ համապատասխան պաշտոնատար անձը քաղաքացիական ծառայողին արձակուրդ տրամադրելու մասին անհատական իրավական ակտ կարող է ընդունել առանց վերջինիս համապատասխան դիմումի այն դեպքում, երբ քաղաքացիական ծառայողը տվյալ աշխատանքային տարում և դրա ավարտից հետո 18 ամսվա ընթացքում խուսափում կամ հրաժարվում է իրեն հասանելիք ամենամյա արձակուրդի կամ դրա մի մասի օգտագործումից։ 
Հարկ է նկատել, որ գործնականում արդեն իսկ առկա են դեպքեր, երբ քաղաքացիական ծառայողը որոշակի ժամանակահատված չի օգտագործել ամենամյա արձակուրդը կամ դրա մի մասը։ Նման պայմաններում պարզ չէ՝ Նախագծի ընդունումից հետո ինչպես է իրականացվելու այդ արձակուրդի բաշխումը։ Հաշվի առնելով վերոգրյալը՝ առաջարկում ենք հարցը կարգավորել համապատասխան անցումային դրույթներով։ 

3.	Նախագծի 27-րդ կետով առաջարկվում է Հավելվածի 26-րդ կետը շարադրել հետևյալ խմբագրությամբ՝ (...) Ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ աշխատանքային տարվա վերջում: (...)։
Վերոգրյալ կարգավորումից ուղղակիորեն բխում է, որ յուրաքանչյուր նման իրավիճակում տվյալ մարմնի համապատասխան կառուցվածքային ստորաբաժանումը իմպերատիվ կերպով պետք է ձեռնարկի ողջամիտ գործողություններ, որպեսզի պարզի ամենամյա արձակուրդի կամ դրա մասի՝ հաջորդ աշխատանքային տարի տեղափոխելու փաստը և տրվի լրացուցիչ միանվագ արձակուրդային վճար։ Նշյալի համատեքստում, որպեսզի սույն կարգավորմամբ նախատեսվող գործընթացն իր բնույթով լինի պարզ և կանխատեսելի, առաջարկում ենք քննարկման առարկա դարձնել համապատասխան աշխատողի դիմումի հիման վրա լրացուցիչ միանվագ արձակուրդային վճարը տրամադրելու պարտականություն։














4.	Նախագծի 28-րդ կետով առաջարկվում է Հավելվածի 28-րդ կետը շարադրել հետևյալ խմբագրությամբ՝ (…) Քաղաքացիական ծառայողին վճարված հիմնական և լրացուցիչ միանվագ արձակուրդային վճարները չաշխատած ամիսների համամասնությամբ պահվում կամ գանձվում են Հայաստանի Հանրապետության աշխատանքային օրենսգրքով սահմանված կարգով, եթե նա աշխատանքից ազատվում է մինչև այն աշխատանքային տարվա ավարտը, որի համար նրան տրամադրվել է ամենամյա արձակուրդ:»։
Այս կապակցությամբ հատկանշական է, որ գործնականում հնարավոր են այնպիսի դեպքեր, երբ մինչև աշխատանքային տարվա ավարտը աշխատանքից ազատվող անձից Հայաստանի Հանրապետության աշխատանքային օրենսգրքով սահմանված կարգով Քաղաքացիական ծառայողին վճարված հիմնական և լրացուցիչ միանվագ արձակուրդային վճարները չաշխատած ամիսների համամասնությամբ պահվելու կամ գանձվելու գործընթացում առաջանան որոշակի խնդիրներ՝ պայմանավորված տվյալ անձի կողմից գումարը վերադարձնելու դժվարություններով, որի հաշվառմամբ առաջարկում ենք գործուն մեխանիզմներ ներդնել սույն իրավիճակի առավելագույնս կարգավորման համար։
	1. Չի ընդունվել:
Աշխատանքային օրենսգրքի 29-րդ հոդվածի 2-րդ մասի համաձայն՝ տարիներով հաշվարկվող ժամկետը լրանում է ժամկետի վերջին տարվա համապատասխան ամսին և ամսաթվին: Աշխատանքային օրենսգրքի վերը նշված դրույթի կարգավորումները հաշվի առնելով էլ՝ Աշխատանքային օրենսգրքի 164-րդ հոդվածում սահմանվել, իսկ  Նախագծի 1-ին կետի 3-րդ ենթակետով Կարգի 4․1-ին կետում նախատեսվել է աշխատանքային տարվա հասկացությունը։












2․ Չի ընդունվել:
Մինչև 2023 թվականի դեկտեմբերի 1-ը ձևավորված աշխատանքային տարիների դեռևս չօգտագործված արձակուրդային օրերի տրամադրման համար առանձին կարգավորում սահմանելու անհրաժեշտություն չկա, քանի որ դրանք պետք է տրամադրել՝ իրացնելով աշխատողի հանգստի իրավունքը՝ հաշվի առնելով օրենսդրական համապատասխան կարգավորումները, ի թիվս որոնց՝ Աշխատանքային օրեսնգրքի 170-րդ հոդվածի 1-ին մասը, որը սահմանել է, որ ամենամյա արձակուրդի փոխարինումը դրամական հատուցմամբ չի թույլատրվում (…)։









3․ Չի ընդունվել:
Միանվագ արձակուրդային վճարը համապատասխան պայմաններում աշխատանքային տարվա ավարտին տրամադրելը չի կարող պայմանավորվել դիմումի ներկայացմամբ, քանի որ այն պարտադիր պայման է և բխում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 25-րդ հոդվածի 3.1-րդ և 3.2-րդ մասերից: Մինչդեռ առաջարկության ընդունման դեպքում կստացվի, որ այն պայմանավորված կլինի քաղաքացիական ծառայողի դիմում ներկայացնելու հանգամանքով,  ծառայողի կողմից դիմում չներկայացվելու դեպքում գործատուն չի կարողանա իրացնել իր պարտավորությունը։
Հարկ է նշել, որ արձակուրդի տրամադրման գործընթացի թվայնացումը միտված է պարզեցնելու արձակուրդների օրերի հաշվառման և տրամադրման ընթացակարգերը։

4․ Ընդունվել է ի գիտություն:
Հարցն ամբողջությամբ կարգավորված է Աշխատանքային օրենսգրքի 213-րդ հոդվածով:

	40. Լոռու մարզպետի աշխատակազմ
	08.04.2025

	
	N 01/114,1/03141-2025

	1․  7․2 կետում «փաստաթղթաշրջանառության համակարգով ուղարկում է» բառերից հետո ավելացնել  «մարզպետի աշխատակազմի իրավաբանական  բաժին՝ համաձայնության և համարակալման, որից հետո այն ներկայացվում է» բառերը, իսկ վերջին տողում  «և համարակալվելուց հետո» բառերը հանել։











2․ 7․2 կետը լրացնել հետևյալ նախադասությամբ՝«Գլխավոր քարտուղարի արձակուրդը ձևակերպվում է փաստաթղթաշրջանառության համակարգով և անհատական իրավական ակտը ստորագրվելուց հետո, մուտքագրվում է հարթակ։»
	1․ Չի ընդունվել: 
Առաջարկը բովանդակում է մասնավոր դեպք, որի վերաբերյալ կարգավորում նախատեսելը նպատակահարմար չէ:
Միաժամանակ լրամշակված Նախագծում կատարվել է փոփոխություն, որի համաձայն՝ Հարթակով նախատեսվում է իրականացնել միայն դիմումի ներկայացումը, իսկ արձակուրդի տրամադրման մնացած գործընթացը՝ էլեկտրոնային փաստաթղթաշրջանառության համակարգով։

2. Ընդունվել է մասամբ:
Լրամշակված Նախագծում նախատեսվել է գլխավոր քարտուղարին արձակուրդ տրամադրելու վերաբերյալ կարգավորում:

	41. Պետական վերահսկողական ծառայություն
	08.04.2025

	
	N Ե/814-25

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	42. Աշխատանքի և սոցիալական հարցերի նախարարություն
	10.04.2025

	
	N ՍՄ//9827-2025

	1.	Նախագծի 1-ին կետի 6-րդ ենթակետով որոշման հավելվածում լրացվող 6.1-ին կետով նախատեսված է, որ քաղաքացիական ծառայողը յուրաքանչյուր տարի հարթակում ընտրում է հաջորդ օրացուցային տարում իր ամենամյա արձակուրդը (այդ թվում նախորդ տարվա (տարիների) տեղափոխված արձակուրդի օրերը) օգտագործելու ժամանակահատվածը (ամիսները), սակայն սահմանված չէ նշված ամիսների թիվը, ինչի պարագայում ստացվում է, որ հաջորդ օրացուցային տարվա բոլոր ամիսները կարող են նշվել որպես ամենամյա արձակուրդն օգտագործելու ամիսներ։ Ըստ այդմ առաջարկում ենք հստակեցնել, թե քանի (կամ որ) ամիսները կարող են նշվել՝ որպես ամենամյա արձակուրդն օգտագործելու ամիսներ։

2.	Նախագծի 1-ին կետի 8-րդ ենթակետով որոշման հավելվածում լրացվող 7.1-ին կետով սահմանված է, որ Ժամանակացույցով նախատեսված ժամկետներին չհամապատասխանող ժամկետների համար արձակուրդի դիմում ներկայացնելու դեպքում արձակուրդը տրամադրվում է գլխավոր քարտուղարի համաձայնությամբ, մինչդեռ ամենամյա արձակուրդը մինչև գլխավոր քարտուղարի համաձայնությանը ներկայացնելը համաձայնեցվում է քաղաքացիական ծառայողի անմիջական ղեկավարի հետ։ Ըստ այդմ առաջարկում ենք 7.1-ին կետում «տրամադրվում է» բառերից հետո լրացնել «անմիջական ղեկավարի և » բառերով։






3.	Նախագծի 1-ին կետի 12-րդ ենթակետով Որոշման հավելվածում լրացվող 10.1-ին կետի 5-րդ ենթակետում «ժամանակահատվածը» բառից հետո «,» կետադրական նշանն առաջարկում ենք հանել, իսկ «իր» բառից հետո լրացնել «նախկին» բառը։



4.	Նախագծի 2-րդ կետում «դեկտեմբերի 1-ից հետո» բառերն առաջարկում ենք փոխարինել «դեկտեմբերի 1-ից և դրանից հետո» բառերով՝ հաշվի առնելով այն հանգամանքը, որ Նախագծի 1-ին կետի 22-րդ ենթակետով նախատեսվող կարգավորումները  սահմանվել են հիմք ընդունելով ՀՀ աշխատանքային օրենսգրքի 164-րդ հոդվածի 10-րդ և 167-րդ հոդվածի 5-րդ մասերի կարգավորումները, իսկ վերջիններս ՀՀ աշխատանքային օրենսգրքում լրացվել են 2023 թվականի մայիսի 3-ի ՀՕ-160-Ն օրենքով և ուժի մեջ են մտել 2023 թվականի դեկտեմբերի 1-ից։ Այսինքն,  Օրենսգրքի 164-րդ հոդվածում լրացված 10-րդ մասի և 167-րդ հոդվածում լրացված 5-րդ մասի կարգավորումները կիրառելի են կարգավորումների ուժի մեջ մտնելուց հետո նոր սկսվող աշխատանքային տարիների համար հասանելիք ամենամյա արձակուրդների նկատմամբ (2023 թվականի դեկտեմբերի 1-ից և դրանից հետո նոր սկսվող աշխատանքային տարիների համար հասանելիք ամենամյա արձակուրդների նկատմամբ)։

5.	Որոշման հավելվածի 34-րդ կետից առաջարկում ենք հանել 5-րդ ենթակետը՝ հաշվի առնելով այն հանգամանքը, որ չվճարվող արձակուրդը և ուսումնական արձակուրդը ՀՀ աշխատանքային օրենսգրքի 171-րդ հոդվածի համաձայն՝ նպատակային արձակուրդի առանձին տեսակներ են։  

6.	Նախորդ՝ 5-րդ կետում ներկայացված առաջարկությանն ի հավելում, հարկ է նշել, որ Որոշման հավելվածի 34-րդ կետում ուսումնական արձակուրդը որպես չվճարվող արձակուրդի տեսակ դիտարկելու և քաղաքացիական ծառայողին տրամադրվող չվճարվող արձակուրդի տևողության սահմանափակում (ինչպիսին արդեն իսկ սահմանված է Որոշման հավելվածի 36-րդ կետում, ինչպես նաև նախատեսվում է սահմանել Նախագծի 1-ին կետի 33-րդ ենթակետի «գ» պարբերությամբ) նախատեսելու պարագայում կարող է խախտվել քաղաքացիական ծառայողի՝ ՀՀ աշխատանքային օրենսգրքի 174-րդ հոդվածով սահմանված դեպքերում ուսումնական արձակուրդի իրավունքը։
Վերոգրյալով պայմանավորված՝ Նախագծի 1-ին կետի 33-րդ ենթակետի «գ» պարբերությամբ նախատեսվող լրացումն առաջարկում ենք հանել։

7.	5-րդ և 6-րդ կետերում ներկայացված առաջարկություններով պայմանավորված՝ Նախագծի 1-ին կետի 21-րդ ենթակետի «ա» պարբերությամբ Որոշման հավելվածի 19-րդ կետի 2-րդ ենթակետում նախատեսվող փոփոխություններում ամենամյա արձակուրդը այլ ժամանակ տեղափոխելու դեպքերի մեջ առաջարկում ենք նախատեսել նաև ՀՀ աշխատանքային օրենսգրքի 171-րդ հոդվածի 3-րդ կետով սահմանված ուսումնական արձակուրդի իրավունք ձեռք բերելու դեպքը։ 

8.	Միաժամանակ առաջարկում ենք լրամշակել նաև Որոշման հավելվածի 36-րդ կետը հետևյալ տրամաբանությամբ.
Որոշման հավելվածի 33-րդ և 34-րդ կետերով սահմանված չվճարվող արձակուրդի դեպքերն անհրաժեշտ է տարանջատել միմյանցից։ Մասնավորապես, 34-րդ կետում թվարկված են այն դեպքերը (որոնք համապատասխանում են ՀՀ աշխատանքային օրենսգրքի 176-րդ հոդվածի 1-ին մասով սահմանված դեպքերին), երբ աշխատողի պահանջով պետք է տրամադրվի չվճարվող արձակուրդ։ Միաժամանակ, Որոշման հավելվածի 33-րդ կետում սահմանված կարգավորումների շրջանակում նախատեսվում է քաղաքացիական ծառայողին չվճարվող արձակուրդի տրամադրման հնարավորություն առանձին դեպքերում, անձնական կամ ընտանեկան հանգամանքներից ելնելով։ Ըստ էության, Որոշման հավելվածի 33-րդ կետում նշված կարգավորման հիմքում ընկած է ՀՀ աշխատանքային օրենսգրքի 176-րդ հոդվածի 3-րդ մասը, ինչպես նաև «Քաղաքացիական ծառայության մասին» օրենքի 30-րդ հոդվածի 4-րդ մասը։ 
Ամփոփելով վերոգրյալը՝ տեղեկացնում ենք, որ ՀՀ աշխատանքային օրենսգրքի 176-րդ հոդվածի 1-ին և 3-րդ մասերով սահմանված կարգավորումները և չվճարվող արձակուրդի տրամադրման տևողությունները պայմանավորված չեն մեկը մյուսով։ Մասնավորապես, Օրենսգրքի 176-րդ հոդվածի 1-ին մասով սահմանված են այն դեպքերը (իրադարձությունները), երբ աշխատողն իրավունք ունի պահանջելու իրեն տրամադրել նշված մասի համապատասխան կետում սահմանված տևողությամբ չվճարվող արձակուրդ, իսկ 3-րդ մասով սահմանված է, թե ինչ առավելագույն տևողությամբ չվճարվող արձակուրդ կարող է տրամադրվել կոլեկտիվ կամ աշխատանքային պայմանագրերով կամ կողմերի համաձայնությամբ նախատեսված դեպքերում։
	Հետևաբար, հաշվի առնելով վերոգրյալը, նշվածի տրամաբանությամբ առաջարկում ենք վերախմբագրել նաև Որոշման հավելվածի 36-րդ կետը։ Այսինքն, կարգավորումն անհրաժեշտ է նախատեսել այն տրամաբանությամբ, որ անկախ այն հանգամանքից, որ Որոշման հավելվածի 33-րդ կետում թվարկված հանգամանքներից որևէ մեկից ելնելով թեև արդեն իսկ քաղաքացիական ծառայողին տրամադրվել է ոչ ավելի, քան երեսուն օր չվճարվող արձակուրդ, ապա, միևնույնն է 34-րդ կետում թվարկված դեպքերից որևէ մեկի պարագայում աշխատողի պահանջով դարձյալ  պետք է տրամադրվի սահմանված տևողությամբ արձակուրդ։
	1. Չի ընդունվել:
Ժամանակացույցը մարդկային ռեսուրսների կազմակերպման՝ աշխատողների աշխատանքների և հանգստի կազմակերպման և պլանավորման անհրաժեշտ գործիք է։ Ժամանակացույցում արձակուրդն օգտագործելու ամիսների թիվը որոշում են կողմերը։

2․ Չի ընդունվել:
Այն քաղաքացիական ծառայողների դեպքում, որոնց անմիջական ղեկավարը գլխավոր քարտուղարը չէ, արձակուրդի դիմումը գլխավոր քարտուղարին ներկայացվում է վերջիններիս անմիջական ղեկավարի կողմից, հետևաբար այն արդեն իսկ համաձայնեցված է ներկայացվում գլխավոր քարտուղարին, ուստի լրացում կատարելու անհրաժեշտություն չկա։

3․Չի ընդունվել: 
Նախագծում կիրառվում է «Քաղաքացիական ծառայության մասին» օրենքի 21-րդ հոդվածի 15-րդ մասով նախատեսված կարգավորումը:

4․ Ընդունվել է:
Նախագծում կատարվել է համապատասխան լրացում։











5․ Ընդունվել է:
Նախագծում կատարվել է համապատասխան փոփոխություն։


6. Ընդունվել է:
Նախագծում կատարվել է համապատասխան փոփոխություն։










7. Ընդունվել է:
Նախագծում կատարվել է համապատասխան լրացում։





8. Չի ընդունվել:
«Քաղաքացիական ծառայության մասի» օրենքի 30-րդ հոդվածի 4-րդ մասի համաձայն՝ առանձին դեպքերում, անձնական կամ ընտանեկան հանգամանքներից ելնելով, քաղաքացիական ծառայողին կարող է մեկ տարվա ընթացքում տրամադրվել չվճարվող արձակուրդ՝ ոչ ավելի, քան երեսուն օր:
Հետևաբար բոլոր դեպքերում չվճարվող արձակուրդի համար երեսուն օրվա սահմանափակումը բխում է «Քաղաքացիական ծառայության մասին» օրենքից և ենթաօրենսդրական նորմատիվ իրավական ակտով այն չի կարող փոփոխության ենթարկվել։


	43. Պրոբացիայի ծառայություն
	09.04.2025

	
	N /29.1.2/23703-2025

	Նախագծի 7․2․կետի համաձայն՝ «Սույն կարգի 5․1-ին կետով նախատեսված դիմումին համաձայնելու դեպքում քաղաքացիական ծառայողի անմիջական ղեկավարն այն ուղարկում է գլխավոր քարտուղարին, որը համաձայնության դեպքում այն ուղարկում է անձնակազմի կառավարման ստորաբաժանման ղեկավարին՝ համապատասխան անհատական իրավական ակտի նախագիծ պատրաստելու համար: Անձնակազմի կառավարման ստորաբաժանման ծառայողը դիմումի հիման վրա հարթակում ստեղծում է համապատասխան անհատական իրավական ակտի նախագիծ, որը կից փաստաթղթի (փաստաթղթերի) հետ էլեկտրոնային փաստաթղթաշրջանառության համակարգով ուղարկում է գլխավոր քարտուղարին՝ ստորագրման։ Անհատական իրավական ակտը ստորագրվելուց և համարակալվելուց հետո ինքնաշխատ վերադարձվում է հարթակ։»։ 
Տվյալ կարգավորման տեսանկյունից անհրաժեշտ է հաշվի առնել, որ Պրոբացիայի ծառայությունը իր փաստաթղթաշրջանառությունը իրականացնում է e-probation համակարգի միջոցով՝ որը կարող է ունենալ որոշակի տարբերություններ Mulberry համակարգի հետ, հնարավոր է լինեն նաև նման տարբերություններ այլ մարմիններում։  
Նախագծի վերաբերյալ այլ դիտողություններ և առաջարկություններ չկան։  
	Ընդունվել է:
Սույն թվականի մայիսի 25-ին Քաղաքացիական ծառայության գրասենյակում կազմակերպված քննարկման ժամանակ պարզվել է, որ նախագծով առաջարկվող լուծումները է կարող են իրականացվել նաև e-probation համակարգի միջոցով:
Միաժամանակ Լրամշակված Նախագծի համաձայն Հարթակով նախատեսվում է իրականացնել միայն դիմումի ներկայացումը, իսկ արձակուրդի տրամադրման մնացած գործընթացը՝ էլեկտրոնային փաստաթղթաշրջանառության համակարգով։

	44․ Ջրային կոմիտե
	09․04․2025

	
	N 03/09/1674-2025

	Նախագծի 27-րդ կետով շարադրված` նոր խմբագրությամբ 26-րդ կետի «Լրացուցիչ միանվագ արձակուրդային վճարը տրվում է տվյալ աշխատանքային տարվա վերջում նաև այն դեպքում, երբ տվյալ օրացուցային տարում քաղաքացիական ծառայողին արդեն վճարվել է լրացուցիչ միանվագ արձակուրդային վճար» նախադասությունը կարիք ունի լրացուցիչ պարզաբանման հաշվի առնելով, որ պետական բյուջեով յուրաքանչյուր քաղաքացիական ծառայողի համար նախատեսվում է լրացուցիչ միանվագ արձակուրդային վճար` տարեկան մեկ անգամ:
Միաժամանակ հաշվի առնելով, որ քաղաքացիական ծառայողի աշխատավարձը մրցունակ չէ աշխատանքի շուկայում, ինչպես նաև տնտեսական աճի տատանումների պայմաններում աշխատավարձի բարձրացում չի ակնկալվում, ուստի ամբողջ պետական աշխատակիցներից միայն քաղաքացիական ծառայողի համար հերթական հավելյալ ծանրաբեռնումը կարող է հանգեցնել կադրային արտահոսքի, հետևաբար առաջարկում ենք նախագիծը վերանայել:
	Չի ընդունվել:
«Պետական պաշտոն և պետական ծառայության պաշտոն զբաղեցնող անձանց վարձատրության մասին» օրենքի 25-րդ հոդվածի 3-3․2-րդ մասերի համաձայն լրացուցիչ միանվագ արձակուրդային վճարը պետական պաշտոն և պետական ծառայության պաշտոն զբաղեցնող անձանց տրվում է մեկ անգամ։ Հետևաբար, պետական այլ ծառայողների և պետական պաշտոն զբաղեցնող անձանց համեմատ քաղաքացիական ծառայողների համար «հավելյալ ծանրաբեռնում» չի առաջանում։ Քաղաքացիական ծառայողը չի զրկվում միանվագ արձակուրդային վճար ստանալու իրավունքից, առաջարկվող փոփոխությամբ կարող է փոխվել դրա տրամադրման ժամանակը։ Միևնույն ժամանակ, համապատասխան կարգավորմամբ հստակեցվել է լրացուցիչ միանվագ արձակուրդային վճարի տրամադրման ժամանակը՝ սահմանելով, որ յուրաքանչյուր օրացուցային տարում այն պետք է տրամադրվի մեկ անգամ։ 

	1.	Նախագծի հավելվածի 3-րդ կետով լրացվող 4.1-ին կետով սահմանվել է՝ աշխատանքային տարին սկսվում է քաղաքացիական ծառայողին տվյալ մարմնում պաշտոնում նշանակելու մասին անհատական իրավական ակտով կամ ժամկետային աշխատանքային պայմանագրով նախատեսված օրը աշխատանքային պարտականությունների կատարմանը անցնելու օրվանից և ավարտվում է հաջորդ օրացուցային տարվա համապատասխան ամսին և ամսաթվին: 
ՀՀ աշխատանքային օրենսգրքի 164-րդ հոդվածի 1-ին մասի համաձայն՝ (…) Աշխատանքային տարին սկսվում է աշխատողի աշխատանքային պայմանագրով կամ աշխատանքի ընդունման մասին անհատական իրավական ակտով նախատեսված օրն աշխատանքի անցնելու օրվանից և ավարտվում է հաջորդ օրացուցային տարվա համապատասխան ամսին և ամսաթվին:
«Նորմատիվ իրավական ակտերի մասին» օրենքի 15-րդ հոդվածի 3-րդ մասի համաձայն՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: (…) 
Հաշվի առնելով, որ ՀՀ աշխաանքային օրենսգրքով տրված է «աշխատանքային տարի» հասկացության սահմանումը, իսկ Նախագծով առաջարկվող սահմանումը այդ ակտի էությունից բխող այլ սահմանում չէ, հետևաբար, նման պայմաններում քննարկման առարկա է «աշխատանքային տարի» հասկացությունը Նախագծով սահմանելու անհրաժեշտության հարցը։







2․ Նախագծի հավելվածի 6-րդ կետով լրացվող 6.1-ին կետի համաձայն՝ ժամանակացույցում ներառելու նպատակով քաղաքացիական ծառայողը յուրաքանչյուր տարի հարթակում ընտրում է հաջորդ օրացուցային տարում իր ամենամյա արձակուրդը (այդ թվում նախորդ տարվա (տարիների) տեղափոխված արձակուրդի օրերը) օգտագործելու ժամանակահատվածը (ամիսները): Կառուցվածքային ստորաբաժանումների ղեկավարներն իրենց ստորաբաժանումների քաղաքացիական ծառայողների հետ համաձայնեցված ժամանակացույցերը, իսկ կառուցվածքային ստորաբաժանման կազմում չընդգրկված քաղաքացիական ծառայողների անմիջական ղեկավարները նրանց հետ համաձայնեցված ժամանակացույցերը գլխավոր քարտուղարին են ուղարկում մինչև դեկտեմբերի 15-ը:
Գլխավոր քարտուղարը ոչ ուշ քան հնգօրյա ժամկետում ժամանակացույցն ուղարկում է անձնակազմի կառավարման ստորաբաժանում՝ արձակուրդների տրամադրման գործընթացը կազմակերպելու համար։
«Նորմատիվ իրավական ակտերի մասին» օրենքի 21-րդ հոդվածի 6-րդ մասի համաձայն՝ նորմատիվ իրավական ակտում ժամկետ սահմանելիս անհրաժեշտ է հստակ նշել ժամկետի սկիզբն ու ավարտը: Եթե ժամկետը նշված է ամսաթվերով, ապա ժամկետի վերջին օրը ևս պետք է հաշվարկվի այդ ժամկետում: (…)
Վերը նշվածի հաշվառմամբ՝ առաջարկում ենք քննարկման առարկա դարձնել Նախագծի հավելվածի 6-րդ կետով լրացվող 6.1-ին կետում համաձայնեցված ժամանակացույցերը գլխավոր քարտուղարին ուղարկելու ժամկետի սկիզբը սահմանելու հարցը:

3.	Նախագծի հավելվածի 33-րդ և 36-րդ կետերի համաձայն՝ 
33) 34-րդ կետում՝
ա․ 1-ին ենթակետում «կինը» բառը փոխարինել «ամուսինը» բառով․
(…)
36) 37-րդ կետում «կնոջ» բառը փոխարինել «ամուսնու» բառով:
Որոշման 34-րդ կետի 1-ին ենթակետի համաձայն՝ քաղաքացիական ծառայողի պահանջով չվճարվող արձակուրդ տրամադրվում է`
1) եթե քաղաքացիական ծառայողի կինը գտնվում է հղիության և ծննդաբերության արձակուրդում, ինչպես նաև մինչև մեկ տարեկան երեխայի խնամքի արձակուրդում:
Որոշման 37-րդ կետի համաձայն՝ սույն կարգի 34-րդ կետի 1-ին, 2-րդ և 5-րդ ենթակետերով նախատեսված դեպքերում քաղաքացիական ծառայողին չվճարվող արձակուրդը տրամադրվում է համապատասխանաբար քաղաքացիական ծառայողի կնոջ հղիության և ծննդաբերության կամ մինչև մեկ տարեկան երեխայի խնամքի արձակուրդում գտնվելու վերաբերյալ փաստաթուղթը, իր հաշմանդամությունը վկայող փաստաթուղթը կամ ընտանիքի անդամի հիվանդության վերաբերյալ բժշկական եզրակացությունը, ուսումնական հաստատության միջնորդությունը ներկայացնելու դեպքում:
ՀՀ աշխատանքային օրենսգրքի 164-րդ հոդվածի 3-րդ մասի 1-ին կետի և 5-րդ մասի համաձայն՝ 
3. Մինչև անընդմեջ աշխատանքի վեց ամիսը լրանալը աշխատողի խնդրանքով ամենամյա արձակուրդ տրամադրվում է`
1) կանանց հղիության ու ծննդաբերության արձակուրդից առաջ կամ հետո.
4. Տղամարդկանց ամենամյա արձակուրդն իրենց ցանկությամբ տրամադրվում է կնոջ հղիության ու ծննդաբերության արձակուրդի ժամանակահատվածում:
ՀՀ աշխատանքային օրենսգրքի 172-րդ հոդվածի 1-ին մասի համաձայն՝ աշխատող կանանց տրամադրվում է հղիության և ծննդաբերության արձակուրդ` 
1) 140 օր (70 օր` հղիության, 70 օր` ծննդաբերության).
2) 155 օր (70 օր` հղիության, 85 օր` ծննդաբերության)` բարդ ծննդաբերության դեպքում.
3) 180 օր (70 օր` հղիության, 110 օր` ծննդաբերության)` միաժամանակ մեկից ավելի երեխաներ ունենալու դեպքում:
Հաշվի առնելով այն հանգամանքը, որ ամուսին է համարվում ոչ միայն կինը, այլ նաև տղամարդը, իսկ հղիության և ծննդաբերության արձակուրդը տրամադրվում է միայն կնոջը՝ քննարկման առարկա են Նախագծի հավելվածի 33-րդ և 36-րդ կետերով նախատեսված փոփոխությունների անհրաժեշտության հարցը:













5․ Նախագծի 22-րդ կետով նոր խմբագրությամբ շարադրվող 19.1-րդ կետով սահմանվել է՝ «Եթե քաղաքացիական ծառայողը տվյալ աշխատանքային տարում և դրա ավարտից հետո 18 ամսվա ընթացքում խուսափում կամ հրաժարվում է իրեն հասանելիք ամենամյա արձակուրդի կամ դրա մասի օգտագործումից՝ չներկայացնելով ամենամյա արձակուրդ տրամադրելու մասին դիմում, և այդ դիմումը չներկայացնելը պայմանավորված չէ սույն կարգի 19-րդ կետով սահմանված որևէ հանգամանքով, ապա տվյալ քաղաքացիական ծառայողին ամենամյա արձակուրդ տրամադրելու ժամանակահատվածը որոշում է սույն կարգի 2-րդ կետով սահմանված համապատասխան պաշտոնատար անձը՝ հաշվի առնելով սույն կարգի 14-րդ և 17-րդ կետերով սահմանված պահանջները: Այս դեպքում ամենամյա արձակուրդը կամ դրա մասը տրամադրելու մասին անհատական իրավական ակտն ընդունվում է առանց քաղաքացիական ծառայողի համապատասխան դիմումի:»․
Այս համատեքստում պարզ չէ քաղաքացիական ծառայողը 18 ամսվա ընթացքում օգտագործելով իր ամենամյա արձակուրդի մի մասը արդյոք ազատվում է ամենամյա արձակուրդ տրամադրելու մասին դիմում ներկայացնելուց: Եթե ոչ, ապա առաջարկում ենք Նախագծի 19.1 կետում ավելացնել (....) 18 ամսվա ընթացքում խուսափում կամ հրաժարվում է իրեն հասանելիք ամենամյա արձակուրդի կամ դրա մի մասի (չօգտագործված մասի) օգտագործումից եզրույթը:

	1․ Չի ընդունվել:
 «Նորմատիվ իրավական ակտերի մասին» օրենքի 15-րդ հոդվածի 3-րդ մասի համաձայն՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը: Հարկ է նկատել, որ Նախագծով չի նախատեսվում այլ սահմանում․ նախատեսված հասկացությունը բխում է Աշխատանքային օրենսգրքով սահմանված հասկացությունից։ Միաժամանակ նույն հասկացությունները կիրառելով՝ ապահովվել է դրանց միատեսակ ու միանշանակ ընկալումն ու կիրառումը։ 
2․ Ընդունվել է:
Նախագծում նախատեսվել է ժամանակացույցը ներկայացնելու ժամկետի սկիզբը:




















3․ Ընդունվել է:
Հարկ է նկատել, որ Նախագծի 1-ին կետի 33-րդ ենթակետի ա․ պարբերությամբ և 36-րդ ենթակետով համապատասխան հոլովումներով «կին» բառը փոխարինվել էր «ամուսին» բառով, համապատասխան երաշխիքը՝ ամուսնու երեխային խնամքի արձակուրդում գտնվելու ժամանակահատվածում  նաև կանանց տրամադրելու նպատակով: Մասնավորապես Կարգի 34-րդ կետով սահմանված է, որ քաղաքացիական ծառայողի պահանջով չվճարվող արձակուրդ տրամադրվում է` եթե քաղաքացիական ծառայողի կինը գտնվում է հղիության և ծննդաբերության արձակուրդում, ինչպես նաև մինչև մեկ տարեկան երեխայի խնամքի արձակուրդում: Կարգի 37-րդ կետով սահմանված է, որ Կարգի 34-րդ կետի 1-ին, 2-րդ և 5-րդ ենթակետերով նախատեսված դեպքերում քաղաքացիական ծառայողին չվճարվող արձակուրդը տրամադրվում է համապատասխանաբար քաղաքացիական ծառայողի կնոջ հղիության և ծննդաբերության կամ մինչև մեկ տարեկան երեխայի խնամքի արձակուրդում գտնվելու վերաբերյալ փաստաթուղթը ներկայացնելու դեպքում: Վերը ներկայացված ձևակերպմամբ, ստացվում է, որ երեխայի խնամքի արձակուրդում կարող է գտնվել միայն կինը, մինչդեռ համապատասխան երաշխիքը նախատեսված է ծնողներից յուրաքանչյուրի համար:
Միաժամանակ, առաջարկությունը հիմք ընդունելով, Նախագծում կատարվել են համապատասխան փոփոխություններ։

5․ Ընդունվել է:
Նախագծում կատարվել է համապատասխան փոփոխություն:


	46. Արդարադատության նախարարություն
	15.04.2025

	
	//15356-2025

	1. Նախագծի 1-ին կետի 3-րդ ենթակետով նախատեսվում է Հայաստանի Հանրապետության կառավարության 2018 թվականի նոյեմբերի 15-ի N 1287-Ն որոշման 1-ին կետով հաստատված հավելվածը (այսուհետ՝ Հավելված) լրացնել նոր 4.1-ին կետով՝ այդպիսով նախատեսելով, որ աշխատանքային տարին սկսվում է քաղաքացիական ծառայողին տվյալ մարմնում պաշտոնում նշանակելու մասին անհատական իրավական ակտով կամ ժամկետային աշխատանքային պայմանագրով նախատեսված օրը աշխատանքային պարտականությունների կատարմանը անցնելու օրվանից: Այս առումով հարկ է նկատել, որ պաշտոնում նշանակելու մասին անհատական իրավական ակտով կամ ժամկետային աշխատանքային պայմանագրով նախատեսված օրն ինքնին համարվում է աշխատանքային պարտականությունների կատարմանն անցնելու օր, հետևապես՝ առաջարկվում է վերանայել հիշյալ ձևակերպումը՝ առավել հստակություն ապահովելու և անհարկի կրկնությունից խուսափելու համար:













2. Նախագծի 1-ին կետի 6-րդ ենթակետով Հավելվածը լրացվում է նոր 6.1-ին կետով, որով սահմանվում է, որ կառուցվածքային ստորաբաժանումների ղեկավարներն իրենց ստորաբաժանումների քաղաքացիական ծառայողների հետ համաձայնեցված ժամանակացույցերը, իսկ կառուցվածքային ստորաբաժանման կազմում չընդգրկված քաղաքացիական ծառայողների անմիջական ղեկավարները նրանց հետ համաձայնեցված ժամանակացույցերը գլխավոր քարտուղարին են ուղարկում մինչև դեկտեմբերի 15-ը։ Հարկ է նշել, որ նման ձևակերպման պայմաններում չի հստակեցվում, թե ինչ եղանակով  պետք է ժամանակացույցերը ներկայացվեն գլխավոր քարտուղարին՝ էլեկտրոնային, թղթային, թե այլ տարբերակով, ուստի առաջարկվում է հստակեցնել վերոնշյալը՝ ապահովելով գործընթացի հստակությունն ու թափանցիկությունը: 













3. Նախագծի 1-ին կետի 8-րդ ենթակետով Հավելվածում լրացվող 7.1-ին կետի համաձայն՝ ժամանակացույցով նախատեսված ժամկետներին չհամապատասխանող ժամկետների համար արձակուրդի դիմում ներկայացնելու դեպքում արձակուրդը տրամադրվում է գլխավոր քարտուղարի համաձայնությամբ։ Այս կարգավորումը խնդրահարույց է, քանի որ հստակեցված չէ, թե ինչ հիմքերի գնահատմամբ է գլխավոր քարտուղարը տալու իր համաձայնությունը: Հարկ է նկատել, որ նշվածի արդյունքում քաղաքացիական ծառայողների համար կարող են առաջանալ որոշակի խնդիրներ այն դեպքում, երբ գլխավոր քարտուղարը չտա իր համաձայնությունը արձակուրդի տրամադրման վերաբերյալ: Վերոգրյալի հաշվառմամբ՝ առաջարկում ենք սահմանել հստակ չափանիշներ գլխավոր քարտուղարի կողմից համաձայնություն չտալու դեպքերի առնչությամբ՝ այն հաշվառմամբ, որ կարող են լինել իրավիճակներ, երբ քաղաքացիական ծառայողը ժամանակացույցով նախատեսված ժամկետներին չհամապատասխանող ժամկետով արձակուրդի դիմում ներկայացնելու համար ունենա հիմնավոր պատճառներ, որոնք հարկ է քննարկման առարկա դարձնել:

4. Նախագծի 1-ին կետի 10-րդ ենթակետով առաջարկվում է Հավելվածի 8-րդ կետը շարադրել նոր խմբագրությամբ.
 Ամենամյա լրացուցիչ արձակուրդը կարող է միացվել ամենամյա նվազագույն արձակուրդին և տրամադրվել միասին:: 
Այս առումով հարկ է նկատել, որ սույն ձևակերպման պայմաններում բաց է մնում ամենամյա լրացուցիչ արձակուրդի առանձին տրամադրման հնարավորությունը, որն առանձին շեշտված է հիշյալ կետի գործող տարբերակում՝ սահմանելով, որ ամենամյա լրացուցիչ արձակուրդը միացվում է ամենամյա նվազագույն արձակուրդին և կարող է տրամադրվել միասին կամ առանձին: Առաջարկում ենք նույն տրամաբանությամբ վերանայել նշված ձևակերպումը՝ նախատեսելով նաև ամենամյա լրացուցիչ արձակուրդի առանձին տրամադրման հնարավորություն՝ հնարավոր տարընկալումից խուսափելու համար:

5. Նախագծի 1-ին կետի 11-րդ ենթակետում Հավելվածի 10-րդ կետը նոր խմբագրությամբ է շարադրվում, որի բովանդակությունում առաջարկում ենք մինչև բառից հետո լրացնել քաղաքացիական ծառայողի բառերը՝ ապահովելով առավել հստակություն: 




6. Նախագծի 1-ին կետի 12-րդ ենթակետի համաձայն՝ Հավելվածը լրացվում է նոր  10.1-ին կետով, որով սահմանվում են այն ժամանակահատվածները, որոնք ներառվում են աշխատանքային տարում և որոնց համար տրամադրվում է ամենամյա արձակուրդ: Նշվածի առնչությամբ հարկ է նկատել, որ նշված ցանկը սպառիչ չէ և նախատեսվում է, որ դրանում կարող են ներառվել նաև օրենսդրությամբ սահմանված այլ ժամանակահատվածներ: Մինչդեռ Աշխատանքային օրենսգրքի (այսուհետ՝ Օրենսգիրք) համանման կարգավորումներ նախատեսող 165-րդ հոդվածում սպառիչ կերպով թվարկված են այն ժամանակահատվածները, որոնց համար տրամադրվում է ամենամյա արձակուրդ: Այս հակասությունից խուսափելու համար առաջարկում ենք վերանայել սույն կետով առաջարկվող դրույթները՝ սպառիչ թվարկելով բոլոր անհրաժեշտ հիմքերը՝ այդպիսով ապահովելով և՛ նորմերի համապատասխանությունը, և՛ բացառելով անորոշ դրույթների սահմանումը, որը չի բխում սահմանադրորեն երաշխավորված որոշակիության սկզբունքից:

7. Նախագծի 1-ին կետի 15-րդ և 16-րդ ենթակետերի համաձայն՝ նախատեսվում է անընդմեջ բառը փոխարինել անընդհատ  բառով: Այս կապակցությամբ հարկ է նշել, որ Հանրային ծառայության մասին օրենքում, ինչպես նաև Օրենսգրքում օգտագործվում է անընդմեջ եզրույթը, հետևապես՝ անընդհատ տերմինի կիրառությունը կարող է հանգեցնել հակասության, ուստի անհրաժեշտ է ապահովել իրավական ակտերի տերմինաբանության միասնականություն՝ նկատի ունենալով Նորմատիվ իրավական ակտերի մասին օրենքի 15-րդ հոդվածով տերմինների միասնական կիրառությանն առաջադրվող պահանջները:




8. Նախագծի 1-ին կետի 18-րդ ենթակետով նախատեսված է Հավելվածը լրացնել 15.1-ին կետով՝ սահմանելով հայրության արձակուրդի տրամադրման կարգը, այն է՝ քաղաքացիական ծառայողին երեխայի ծնվելու օրվանից հետո՝ 30 օրվա ընթացքում, իր դիմումի հիման վրա տրամադրվում է հայրության արձակուրդ՝ հինգ աշխատանքային օր տևողությամբ: Առաջարկում ենք սույն կարգավորումը համապատասխանեցնել Օրենսգրքի Հայրության արձակուրդը վերտառությամբ 176.1 հոդվածի կարգավորման հետ, որով սահմանվում է, որ երեխայի ծնվելու օրվանից հետո՝ 30 օրվա ընթացքում, նորածնի հոր ցանկությամբ տրամադրվում է հինգ աշխատանքային օր տևողությամբ վճարովի արձակուրդ, որի յուրաքանչյուր օրվա համար գործատուն վճարում է աշխատողի միջին օրական աշխատավարձի չափով:

9. Նախագծի 1-ին կետի 20-րդ ենթակետով առաջարկվում է Հավելվածի 18-րդ կետը շարադրել հետևյալ խմբագրությամբ. 
Քաղաքացիական ծառայողի գրավոր դիմումի հիման վրա կամ գրավոր համաձայնությամբ նրա ամենամյա արձակուրդը կամ դրա մասը կարող է տեղափոխվել տվյալ աշխատանքային տարվա այլ ժամանակ։ Կողմերի համաձայնությամբ քաղաքացիական ծառայողի ամենամյա արձակուրդի մասը կարող է տեղափոխվել հաջորդ աշխատանքային տարի:: 
Գտնում ենք, որ սույն կետն անհրաժեշտ է վերանայել և համապատասխանեցնել Օրենսգրքի 167-րդ հոդվածին, որի 1-ին մասով նախատեսվում է, որ ամենամյա արձակուրդի կամ դրա մի մասի տեղափոխումը թույլատրվում է միայն աշխատողի գրավոր դիմումով կամ գրավոր համաձայնությամբ, այդ թվում, երբ առկա են նույն կետով սահմանված պատճառները: 
Նախագծում արձակուրդի տրամադրման համար ավելի լայն հնարավորություններ են նախատեսված, քանի որ հարցը թողնված է նաև կողմերի համաձայնությանը: Ուստի, առաջարկում ենք վերանայել սույն ենթակետը և համապատասխանացնել Օրենսգրքի վերոնշյալ հոդվածին՝ միասնական մոտեցում ձևավորելու համար:
















10. Նախագծի 1-ին կետի 22-րդ ենթակետով առաջարկվում է Հավելվածը լրացնել   19.1-ին կետով, որի համաձայն՝ եթե քաղաքացիական ծառայողը տվյալ աշխատանքային տարում և դրա ավարտից հետո 18 ամսվա ընթացքում խուսափում կամ հրաժարվում է իրեն հասանելիք ամենամյա արձակուրդի կամ դրա մասի օգտագործումից՝ չներկայացնելով ամենամյա արձակուրդ տրամադրելու մասին դիմում, և այդ դիմումը չներկայացնելը պայմանավորված չէ սույն կարգի 19-րդ կետով սահմանված որևէ հանգամանքով, ապա տվյալ քաղաքացիական ծառայողին ամենամյա արձակուրդ տրամադրելու ժամանակահատվածը որոշում է սույն կարգի 2-րդ կետով սահմանված համապատասխան պաշտոնատար անձը՝ հաշվի առնելով սույն կարգի 14-րդ և 17-րդ կետերով սահմանված պահանջները: Այս առումով հարկ է նշել, որ Օրենսգրքի 164-րդ հոդվածի 10-րդ մասի բովանդակությունից բխում է, որ սույն կարգի 16-րդ կետը ևս պետք է ներառվի այն պահանջների ցանկում, որոնց հիման վրա համապատասխան պաշտոնատար անձը որոշում է քաղաքացիական ծառայողին ամենամյա արձակուրդ տրամադրելու ժամանակահատվածը: Վերոգրյալից ելնելով՝ անհրաժեշտ է սույն ենթակետում 14-րդ բառից հետո լրացնել ,16-րդ բառը։ 













































11. Նախագծի 1-ին կետի 27-րդ ենթակետի համաձայն՝ Հավելվածի 26-րդ կետը շարադրվում է նոր խմբագրությամբ հետևյալ կերպ.
«26․ Յուրաքանչյուր աշխատանքային տարվա ամենամյա արձակուրդի համար քաղաքացիական ծառայողին վճարվում է միջին աշխատավարձ և մեկ անգամ տրվում է լրացուցիչ միանվագ արձակուրդային վճար: Ընդ որում, մեկ օրացուցային տարվա ընթացքում քաղաքացիական ծառայողին լրացուցիչ միանվագ արձակուրդային վճարը տրվում է մեկ անգամ: Ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տրվում է տվյալ աշխատանքային տարվա վերջում: Լրացուցիչ միանվագ արձակուրդային վճարը տրվում է տվյալ աշխատանքային տարվա վերջում նաև այն դեպքում, երբ տվյալ օրացուցային տարում քաղաքացիական ծառայողին արդեն վճարվել է լրացուցիչ միանվագ արձակուրդային վճար։ (…):»: 
Հիշյալ՝ նոր խմբագրությամբ առաջարկվող ձևակերպումից ստացվում է, որ քաղաքացիական ծառայողին տվյալ աշխատանքային տարվա ընթացքում լրացուցիչ միանվագ արձակուրդային վճարը տրվում է մեկ անգամից ավել, մինչդեռ նույն կարգավորման մեջ հատուկ շեշտված է, որ մեկ օրացուցային տարվա ընթացքում քաղաքացիական ծառայողին լրացուցիչ միանվագ արձակուրդային վճարը տրվում է մեկ անգամ: Հետևապես՝ առաջարկվում է նոր խմբագրությամբ նախատեսվող 26-րդ կետի դրույթները վերանայել՝ նկատի ունենալով, որ ոչ հստակ, ինչպես նաև միմյանց կրկնող ձևակերպումների պատճառով թյուրընկալում է ձևավորվում, ինչը հետագայում տարաբնույթ մեկնաբանությունների և սխալ կիրառումների կհանգեցնի:
Բացի այդ, լրացուցիչ պարզաբանման կարիք ունի, թե ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը ինչ հիմնավորմամբ է նախատեսվում տրամադրել միայն տվյալ աշխատանքային տարվա վերջում:


12. Նախագծի 1-ին կետի 28-րդ ենթակետի համաձայն՝ Հավելվածի 28-րդ կետը նոր խմբագրությամբ է շարադրվում, որով նախատեսված է քաղաքացիական ծառայողի պաշտոնից ազատվելու, լիազորությունները դադարելու դեպքերում չօգտագործված ամենամյա արձակուրդի տրամադրման կարգը: Այս կապակցությամբ հարկ է նշել, որ Քաղաքացիական ծառայության մասին օրենքի Ծառայության դադարումը, քաղաքացիական ծառայության պաշտոնից ազատելը, լիազորությունները դադարեցնելը վերտառությամբ 8-րդ գլխի հաշվառմամբ անհրաժեշտ է վերանայել սույն ձևակերպումը՝ հաշվի առնելով, որ կիրառվող եզրույթներն ունեն տարբեր բովանդակություն, մասնավորապես՝ պաշտոնից ազատումը կամ լիազորությունների դադարումը ենթադրում է քաղաքացիական ծառայողի զբաղեցրած պաշտոնից ազատում օրենքով սահմանված հիմքերով, իսկ լիազորությունների դադարեցումը վերաբերում է այն դեպքերին, երբ քաղաքացիական ծառայողի լիազորությունները դադարեցվում է իրավասու սուբյեկտի կողմից՝ իրեն վերապահված իրավասության շրջանակներում: Նույն դիտարկումը վերաբերում է նաև Նախագծի 1-ին կետի 31-րդ ենթակետով լրացվող դրույթներին:

13. Նախագծի 1-ին կետի 32-րդ ենթակետով Հավելվածի 33-րդ կետում բառի լրացում է նախատեսվում, մինչդեռ պետք է նկատել, որ հիշյալ կետով նախատեսվում են քաղաքացիական ծառայողի ամենամյա չվճարվող արձակուրդի վերաբերյալ կարգավորումներ: Սույն ենթակետում անհրաժեշտ է նշել, որ նպատակային արձակուրդի տեսակ համարվող ուսումնական արձակուրդը չպետք է ներառվի մեկ աշխատանքային տարվա ընթացքում տրամադրվող չվճարվող արձակուրդի մեջ, որի տևողությունը ոչ ավելի, քան երեսուն օր է, քանի որ դիպլոմային կամ ավարտական աշխատանքի համար միայն Օրենսգրքի 174-րդ հոդվածի 2-րդ կետի համաձայն՝ սովորող աշխատողներին ուսումնական հաստատության միջնորդությամբ տրամադրվում է ուսումնական արձակուրդ երեսուն աշխատանքային օր տևողությամբ: Ստացվում է, որ եթե ուսումնական արձակուրդը դիտարկվի որպես չվճարվող արձակուրդի մաս, ապա քաղաքացիական ծառայողը կզրկվի  նույն տարվա ընթացքում այլ պատճառներով չվճարվող արձակուրդ ստանալու հնարավորությունից, ինչը կարող է դիտվել որպես վերջինիս իրավունքների խախտում։

14. Նախագծի 1-ին կետի 33-րդ ենթակետով նախատեսվում է, որ Հավելվածի 34-րդ կետի 1-ին ենթակետում «կինը» բառը փոխարինվի «ամուսինը» բառով: Նման ձևակերպման պայմաններում ստացվում է, որ հղիության և ծննդաբերության արձակուրդ կարող է տրամադրվել նաև տղամարդ ամուսնուն, ինչը չի բխում Օրենսգրքի 172-րդ հոդվածի 1-ին կետից, որի համաձայն՝ աշխատող կանանց տրամադրվում է հղիության և ծննդաբերության արձակուրդ: Հաշվի առնելով, որ միայն կինը կարող է հղիության և ծննդաբերության արձակուրդի շահառու հանդիսանալ, անհրաժեշտ է վերանայել սույն առաջարկը՝ հնարավոր հակասություններից և սխալ մեկնաբանություններից խուսափելու համար: 
Նույն դիտարկումը վերաբերում է նաև Նախագծի համանման բովանդակություն ունեցող փոփոխություններին:
Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	1. Չի ընդունվել:
«Քաղաքացիական ծառայության մասին» օրենքի 27-րդ հոդվածի 2-րդ մասով սահմանված է, որ քաղաքացիական ծառայողների աշխատանքային այն հարաբերությունները, որոնք կարգավորված չեն «Քաղաքացիական ծառայության մասին» օրենքով և (կամ) հանրային ծառայության մասին Հայաստանի Հանրապետության օրենսդրությամբ, կարգավորվում են Հայաստանի Հանրապետության աշխատանքային օրենսդրությամբ:
Աշխատանքային օրենսգրքի 84-րդ հոդվածի 3-րդ մասով սահմանված է, որ աշխատողը պարտավոր է աշխատանքային պայմանագրում նշված օրն անցնել աշխատանքի: Հետևաբար աշխատողի (ծառայողի) պաշտոնում նշանակվելու և պարտականությունների կատարմանն անցնելու օրերը կարող են տարբերվել իրարից:

2․ Չի ընդունվել:
Նախագծի 1-ին կետի 5-րդ ենթակետով Կարգում լրացվող 6․1-ին կետով սահմանվում է, որ Ժամանակացույցում ներառելու նպատակով քաղաքացիական ծառայողը յուրաքանչյուր տարի  հարթակում (լրամշակված Նախագծով համապատասխան դրույթը լրացվել է «յուրաքանչյուր տարի նոյեմբերի 15-30-ը էլեկտրոնային եղանակով՝ քաղաքացիական ծառայության տեղեկատվական հարթակի միջոցով») ընտրում է (…) ժամանակահատվածը (ամիսները): Կառուցվածքային ստորաբաժանումների ղեկավարներն իրենց ստորաբաժանումների քաղաքացիական ծառայողների հետ համաձայնեցված ժամանակացույցերը (…)  գլխավոր քարտուղարին են ուղարկում (…)։

3․ Չի ընդունվել:
Կարգի 3-րդ կետով սահմանված է, որ քաղաքացիական ծառայողին ամենամյա արձակուրդը պետք է տրամադրվի այնպես, որ չխոչընդոտի տվյալ կառուցվածքային ստորաբաժանման բնականոն գործունեությանը: Հետևաբար գլխավոր քարտուղարի կողմից, արձակուրդի տրամադրման մերժումը կարող է պայմանավորված լինել միայն վերը նշված հանգամանքով: 



4․Չի ընդունվել:
Հարկ  է նկատել, որ հիշյալ դրույթում ամենամյա լրացուցիչ արձակուրդը ամենամյա նվազագույն արձակուրդի հետ տրամադրելու իմպերատիվ պահանջ նախատեսված չէ:






5․Չի ընդունվել:
Դրույթը ձևակերպված է հստակ, աշխատանքային տարին յուրաքանչյուր քաղաքացիական ծառայողների համար անհատական է՝ կախված աշխատանքի ընդունման ամսաթվից։

 6․ Չի ընդունվել:
Կարգում լրացվող 10․1-ին կետը շարադրվել է Աշխատանքային օրենսգրքի 165-րդ հոդվածին համապատասխան, որի 1-ին մասի 7-րդ կետով ևս սահմանված է, որ աշխատանքային տարում, որի համար տրամադրվում է ամենամյա արձակուրդ, ներառվում են օրենսդրությամբ սահմանված այլ ժամանակահատվածներ։



7․ Չի ընդունվել:
Հարկ է նկատել, որ Աշխատանքային օրենսգրքում, մասնավորապես 164-րդ հոդվածում կիրառվում է թե՛ «անընդհատ» և թե՛ «անընդմեջ» եզրույթները։ Հաշվի առնելով, որ Կարգի 10-րդ կետում կիրառվում է «անընդհատ» եզրույթը՝ 13-րդ և 14-րդ կետերում ևս անընդմեջ եզրույթը փոխարինվում է անընդհատ եզրույթով։

8․ Ընդունվել է:
Անհրաժեշտ կարգավորումը նախատեսվել էր Նախագծի 1-ին կետի 37-րդ ենթակետով։ Միաժամանակ, առաջարկությունը հիմք ընդունելով, Նախագծում կատարվել է համապատասխան փոփոխություն։



9․ Չի ընդունվել:
«Քաղաքացիական ծառայության մասին» օրենքի 30-րդ հոդվածի 5-րդ մասով օրենսդիրը լիազորել է Կառավարության սահմանելու քաղաքացիական ծառայողի արձակուրդի տրամադրման կարգը, հետևաբար այն կարող է տարբերվել Աշխատանքային օրենսգրքով սահմանված կարգավորումներից։ Միևնույն ժամանակ Աշխատանքային օրենսգրքի 167-րդ հոդվածի 3-րդ մասով սահմանված է, որ աշխատողի միջնորդությամբ կամ համաձայնությամբ ամենամյա արձակուրդը կամ դրա չօգտագործված մասը կարող է տեղափոխվել և միացվել հաջորդ տարվա ամենամյա արձակուրդին: Հարկ է նկատել, որ այն դեպքերում երբ աշխատողը միջնորդություն է ներկայացնում ամենամյա արձակուրդը հաջորդ աշխատանքային տարի տեղափոխելու համար և առկա չեն Աշխատանքային օրենսգրքի 167-րդ հոդվածի 1-ին մասի 1-4-րդ կետերով սահմանված հիմքերը, ամենամյա արձակուրդը տեղափոխելու համար անհրաժեշտ է գործատուի համաձայնությունը՝ հետևաբար արձակուրդը տեղափոխվում է կողմերի համաձայնությամբ։
10․ Չի ընդունվել:
Նախագծում լրացվող 19.1-ին կետով նախատեսված դրույթը համապատասխանում է Աշխատանքային օրենսգրքի 164-րդ հոդվածի 10-րդ մասին, որի համաձայն՝ եթե աշխատողը երկուսուկես աշխատանքային տարի անընդմեջ խուսափում է կամ հրաժարվում է իրեն հասանելիք ամենամյա արձակուրդի կամ դրա մի մասի օգտագործումից՝ չներկայացնելով ամենամյա արձակուրդ տրամադրելու մասին դիմում, և այդ դիմումը չներկայացնելը պայմանավորված չէ աշխատողի՝ մինչև երեք տարեկան երեխայի խնամքի համար տրամադրվող արձակուրդում գտնվելու կամ սույն օրենսգրքի 167-րդ հոդվածի 1-ին մասի 1-ին, 3-րդ, 4-րդ կետերով սահմանված որևէ հանգամանքով, ապա տվյալ աշխատողին ամենամյա արձակուրդ տրամադրելու ժամանակահատվածը որոշում է գործատուն՝ հաշվի առնելով սույն հոդվածի 4-րդ, 6-րդ, 8-րդ մասերով սահմանված պահանջները, իսկ ամենամյա արձակուրդը կամ դրա մի մասը տրամադրելու մասին գործատուի անհատական իրավական ակտն ընդունվում է առանց աշխատողի՝ ամենամյա արձակուրդ տրամադրելու մասին դիմումի առկայության: 
Հարկ է նկատել, որ Աշխատանքային օրենսգրքի 164-րդ հոդվածի 4-րդ և 8-րդ մասերով սահմանված դրույթները  համապատասխանում են Կարգի 14-րդ և 17-րդ կետերով սահմանված դրույթներին։ Իսկ Աշխատանքային օրենսգրքի 164-րդ հոդվածի 6-րդ մասը վերաբերում է ուսումնական հաստատությունների մանկավարժական աշխատողների և պրոֆեսորադասախոսական կազմի ամենամյա արձակուրդի տրամադրմանը, այն է՝ ուսումնական հաստատությունների մանկավարժական աշխատողներին և պրոֆեսորադասախոսական կազմին ամենամյա արձակուրդը տրամադրվում է սովորողների և ուսանողների ամառային արձակուրդի ժամանակ, այդ թվում՝ աշխատանքային առաջին տարում, անկախ այն հանգամանքից, թե երբ են այդ աշխատողներն սկսել իրենց աշխատանքը:

11․ Չի ընդունվել:
Նախագծով նախատեսված դրույթները համապատասխանում են «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 25-րդ հոդվածի 3-րդ 3.3-րդ մասերին: Հիշյալ դրույթում  կիրառվում են աշխատանքային տարի և օրացուցային տարի հասկացությունները, սահմանելով միանվագ արձակուրդային վճարի տրամադրման առանձնահատկություններ, մասնավորապես մեկ օրացուցային տարում մեկ անգամ միանվագ արձակուրդային վճար վճարելու վերաբերյալ: Իսկ լրացուցիչ միանվագ արձակուրդային վճարը տվյալ աշխատանքային տարվա վերջում վճարելու վերաբերյալ դրույթնը սահմանվել է՝ նպատակ ունենալով նվազացնել ամենամյա արձակուրդների չտրամադրման հետևանքով պետական բյուջեի վրա առաջացող ֆինանսական բեռը:


12․ Ընդունվել է:
Նախագծում կատարվել է համապատասխան լրացում:














13․Ընդունվել է:
Նախագծում կատարվել է համապատասխան փոփոխություն։














14․ Ընդունվել է:
Հարկ է նկատել, որ Նախագծի 1-ին կետի 33-րդ ենթակետի ա․ պարբերությամբ և 36-րդ ենթակետով համապատասխան հոլովումներով «կին» բառը փոխարինվել էր «ամուսին» բառով, համապատասխան երաշխիքը՝ ամուսնու երեխային խնամքի արձակուրդում գտնվելու ժամանակահատվածում  նաև կանանց տրամադրելու նպատակով: Մասնավորապես Կարգի 34-րդ կետով սահմանված է, որ քաղաքացիական ծառայողի պահանջով չվճարվող արձակուրդ տրամադրվում է` եթե քաղաքացիական ծառայողի կինը գտնվում է հղիության և ծննդաբերության արձակուրդում, ինչպես նաև մինչև մեկ տարեկան երեխայի խնամքի արձակուրդում: Կարգի 37-րդ կետով սահմանված է, որ Կարգի 34-րդ կետի 1-ին, 2-րդ և 5-րդ ենթակետերով նախատեսված դեպքերում քաղաքացիական ծառայողին չվճարվող արձակուրդը տրամադրվում է համապատասխանաբար քաղաքացիական ծառայողի կնոջ հղիության և ծննդաբերության կամ մինչև մեկ տարեկան երեխայի խնամքի արձակուրդում գտնվելու վերաբերյալ փաստաթուղթը ներկայացնելու դեպքում: Վերը ներկայացված ձևակերպմամբ, ստացվում է, որ երեխայի խնամքի արձակուրդում կարող է գտնվել միայն կինը, մինչդեռ համապատասխան երաշխիքը նախատեսված է ծնողներից յուրաքանչյուրի համար:
Միաժամանակ, առաջարկությունը հիմք ընդունելով, Նախագծում կատարվել են համապատասխան փոփոխություններ։

	47. Միասնական սոցիալական ծառայություն
	14.04.2025

	
	02/12-1/20963-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	48. Ֆինանսների նախարարություն
	18.04.2025

	
	01/11-1/8466-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	49. Սյունիքի մարզպետի աշխատակազմ
	18.04.2025

	
	04//02905-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	50. Արդարադատության նախարարություն
	03.07.2025

	
	/27.3/29763-2025

	1. «Հայաստանի Հանրապետության կառավարության 2018 թվականի նոյեմբերի 15-ի N 1287-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 6-րդ ենթակետով Հայաստանի Հանրապետության կառավարության 2018 թվականի նոյեմբերի 15-ի N 1287-Ն որոշման (այսուհետ՝ Որոշում) Հավելվածում լրացվող նոր 6․1-ին կետի համաձայն՝ ժամանակացույցում ներառելու նպատակով քաղաքացիական ծառայողը յուրաքանչյուր տարի նոյեմբերի 15-30-ը էլեկտրոնային եղանակով՝ քաղաքացիական ծառայության տեղեկատվական հարթակի միջոցով ընտրում է հաջորդ օրացուցային տարում իր ամենամյա արձակուրդը (այդ թվում՝ նախորդ տարվա (տարիների) տեղափոխված արձակուրդի օրերը) օգտագործելու ժամանակահատվածը (ամիսները): Կառուցվածքային ստորաբաժանումների ղեկավարներն իրենց ստորաբաժանումների քաղաքացիական ծառայողների հետ համաձայնեցված ժամանակացույցերը, իսկ կառուցվածքային ստորաբաժանման կազմում չընդգրկված քաղաքացիական ծառայողների անմիջական ղեկավարները նրանց հետ համաձայնեցված ժամանակացույցերը գլխավոր քարտուղարին, սույն կարգի 2-րդ կետում նշված մարմիններում՝ համապատասխան պաշտոնատար անձին են ուղարկում դեկտեմբերի 1-15-ը։ Գլխավոր քարտուղարը, սույն կարգի 2-րդ կետում նշված մարմիններում՝ համապատասխան պաշտոնատար անձը, ոչ ուշ քան հնգօրյա ժամկետում ժամանակացույցում ներառում է իր ամենամյա արձակուրդն օգտագործելու ժամանակահատվածը և այն ուղարկում է անձնակազմի կառավարման ստորաբաժանում՝ ամենամյա արձակուրդների տրամադրման գործընթացը կազմակերպելու համար։
Սույն դեպքում, առաջարկում ենք հստակ նշել, թե որ պահից սկսած է հնգօրյա ժամկետում Գլխավոր քարտուղարը, համապատասխան պաշտոնատար անձը ժամանակացույցում ներառում իր ամենամյա արձակուրդն օգտագործելու ժամանակահատվածը և այն ուղարկում անձնակազմի կառավարման ստորաբաժանում։

Բացի այդ, լրացուցիչ պարզաբանման կարիք ունի, եթե քաղաքացիական ծառայողը նախատեսում է ամենամյա արձակուրդը օգտագործել, օրինակ, հուլիսի վերջ օգոստոսի սկիզբ, ապա ժամանակացույցում նշվում է հուլիս-օգոստոս, թե հուլիս ամիսը։









Միաժամանակ, հստակեցման կարիք ունի Նախագծի 1-ին կետի 6-րդ ենթակետով Որոշման Հավելվածում լրացվող նոր 6․1-ին կետի վերջին նախադասությունը, սույն դեպքում պարզ չէ, թե ինչ գործընթացի կազմակերպման մասին է խոսքը, քանի որ ժամանակացույցը ներկայացնելուց հետո, անձնակազմի կառավարման ստորաբաժանումը արձակուրդի կազմակերպման գործընթացը սկսելու է միայն քաղաքացիական ծառայողի արձակուրդ տրամադրելու վերաբերյալ դիմումի ստանալուց հետո։ 
Բացի այդ, Նախագծի 1-ին կետի 6-րդ ենթակետով Որոշման Հավելվածում լրացվող նոր 6․1-ին կետի վերջին նախադասության «ժամանակահատվածը» բառից հետո անհրաժեշտ է լրացնել «(ամիսները)» բառը։

2․ Նախագծի 1-ին կետի 6-րդ ենթակետով Որոշման Հավելվածում լրացվող նոր 6․2-րդ կետի համաձայն՝ Արտաքին գործերի նախարարության քաղաքացիական ծառայողները արձակուրդի դիմումը ներկայացնում են էլեկտրոնային փաստաթղթաշրջանառության համակարգով, իսկ նրանց ժամանակացույցը կազմվում է մինչև սույն կարգի 6.1-ին կետն ուժի մեջ մտնելը գործող ընթացակարգով:
Սույն դեպքում Նախագծից և հիմնավորումից պարզ չէ, թե ինչով է պայմանավորված Արտաքին գործերի նախարարության քաղաքացիական ծառայողների համար արձակուրդի դիմումը ներկայացնելու և ժամանակացույցը կազմելու համար նախատեսվող այլ ընթացակարգ, ուստի այդ մասով Նախագիծն ունի լրացուցիչ հիմնավորման կարիք։









Բացի այդ, անհրաժեշտ է «մինչև սույն կարգի 6.1-ին կետն ուժի մեջ մտնելը գործող ընթացակարգով» ձևակերպումը վերանայել, հստակ նշելով ընթացակարգը կամ հղում կատարելով այն կետին, որով նախատեսված է այդ ընթացակարգը։

3․ Նախագծի 1-ին կետի 7-րդ ենթակետով նոր խմբագրությամբ շարադրվող Որոշման Հավելվածի 7-րդ կետի համաձայն՝ ժամանակացույցում փոփոխությունները կատարվում են ամենամյա արձակուրդի տեղափոխման սույն կարգով նախատեսված դեպքերում, ինչպես նաև նոր ընդունված քաղաքացիական ծառայողների, «Դիվանագիտական ծառայության մասին» օրենքի 32-րդ հոդվածի 1-ին մասով նախատեսված կարգով գործուղված դիվանագետների և «Քաղաքացիական ծառայության մասին» օրենքի 12-րդ հոդվածի 9-րդ մասով նախատեսված կարգով գործուղված քաղաքացիական ծառայողների ամենամյա արձակուրդների տրամադրման ժամանակահատվածների նախատեսման նպատակով։
Սույն դեպքում, գտնում ենք, որ գործուղված դիվանագետների վերաբերյալ կարգավորումը սույն նախագծով նախատեսելն անհրաժեշտ է վերանայել, նկատի ունենալով «Դիվանագիտական ծառայության մասին» օրենքի 32-րդ հոդվածի 2-րդ մասը, համաձայն որի՝ գործուղման ժամանակահատվածում դիվանագետը համարվում է դիվանագիտական ծառայության մեջ, և նրա վրա տարածվում են սույն օրենքով դիվանագետի համար սահմանված բոլոր իրավունքները և պարտականությունները:

Միաժամանակ, անհրաժեշտ է հստակեցնել, թե ամենամյա արձակուրդի տեղափոխման դեպքերում, նոր ընդունված քաղաքացիական ծառայողների և գործուղված քաղաքացիական ծառայողների դեպքում ինչ ժամկետում է ժամանակացույցում կատարվում փոփոխությունը։

Բացի այդ, անհրաժեշտ է «սույն կարգով նախատեսված» ձևակերպումը վերանայել և հստակ նշել այն կետերը, որտեղ նախատեսված են համապատասխան դեպքերը՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 5-րդ մասի 1-ին կետը, համաձայն որի՝ արգելվում է կատարել անորոշ հղումներ, մասնավորապես միևնույն ակտի այլ մասերին հղումներ կատարելիս չեն կարող առանձին կիրառվել «վերոհիշյալ», «վերոգրյալ», «նախկինում նշված», «նման», «սրանով», «նշված», «սույնում», «սույնով» բառերը։ Միաժամանակ, նշված ձևակերպումն առաջարկում ենք նախատեսել «կատարվում են» բառերից հետո։




















4․ Նախագծի 1-ին կետի 8-րդ ենթակետով Որոշման Հավելվածում լրացվող 7.1-ին կետի համաձայն՝ ժամանակացույցով նախատեսված ժամանակահատվածներին չհամապատասխանող ժամանակահատվածների համար ամենամյա արձակուրդի դիմում ներկայացնելու դեպքում արձակուրդը տրամադրվում է գլխավոր քարտուղարի, սույն կարգի 2-րդ կետում նշված մարմիններում՝ համապատասխան պաշտոնատար անձի համաձայնությամբ։ 
Այս կարգավորումը խնդրահարույց է, քանի որ հստակեցված չէ, թե ինչ հիմքերի գնահատմամբ է գլխավոր քարտուղարը, կարգի 2-րդ կետում նշված մարմիններում՝ համապատասխան պաշտոնատար անձը տալու իր համաձայնությունը: Հարկ է նկատել, որ նշվածի արդյունքում քաղաքացիական ծառայողների համար կարող են առաջանալ որոշակի խնդիրներ այն դեպքում, երբ գլխավոր քարտուղարը, կարգի 2-րդ կետում նշված մարմիններում՝ համապատասխան պաշտոնատար անձը չտա իր համաձայնությունը ամենամյա արձակուրդի տրամադրման վերաբերյալ:
Վերոգրյալի հաշվառմամբ՝ առաջարկում ենք սահմանել հստակ չափանիշներ գլխավոր քարտուղարի, կարգի 2-րդ կետում նշված մարմիններում՝ համապատասխան պաշտոնատար անձի կողմից համաձայնություն չտալու դեպքերի առնչությամբ՝ այն հաշվառմամբ, որ կարող են լինել իրավիճակներ, երբ քաղաքացիական ծառայողը ժամանակացույցով նախատեսված ժամկետներին չհամապատասխանող ժամկետով արձակուրդի դիմում ներկայացնելու համար ունենա հիմնավոր պատճառներ, որոնք հարկ է քննարկման առարկա դարձնել:








5․ Նախագծի 1-ին կետի 9-րդ ենթակետով Նախագծի 1-ին կետի 6-րդ ենթակետով Որոշման Հավելվածում լրացվող նոր 7․2-րդ կետի համաձայն՝ սույն կարգի 5․1-ին կետով նախատեսված դիմումին քաղաքացիական ծառայողի անմիջական ղեկավարի համաձայնելու դեպքում համապատասխան կառուցվածքային ստորաբաժանման ղեկավարը (կառուցվածքային ստորաբաժանման կազմում չընդգրկված քաղաքացիական ծառայողի դեպքում՝ իր անմիջական ղեկավարը) այն ուղարկում է գլխավոր քարտուղարին, սույն կարգի 2-րդ կետում նշված մարմիններում՝ համապատասխան պաշտոնատար անձին: Գլխավոր քարտուղարը, սույն կարգի 2-րդ կետում նշված մարմիններում՝ համապատասխան պաշտոնատար անձը, համաձայնության դեպքում դիմումն ուղարկում է անձնակազմի կառավարման ստորաբաժանման ղեկավարին՝ էլեկտրոնային փաստաթղթաշրջանառության համակարգում համապատասխան անհատական իրավական ակտի նախագիծ պատրաստելու համար: Անհատական իրավական ակտը ստորագրվելուց և համարակալվելուց հետո ինքնաշխատ վերադարձվում է քաղաքացիական ծառայության տեղեկատվական հարթակ։ Գլխավոր քարտուղարն իր արձակուրդի դիմումը մարմնի ղեկավարին է ներկայացնում էլեկտրոնային փաստաթղթաշրջանառության համակարգով։
Սույն դեպքում, անհրաժեշտ է վերանայել կարգի 5․1-ին կետին կատարված հղումը, քանի որ գլխավոր քարտուղարի, համապատասխան պաշտոնատար անձի համաձայնությունը պահանջվում է Նախագծի 1-ին կետի 8-րդ ենթակետով Որոշման Հավելվածում լրացվող նոր 7․1-ին կետով նախատեսված Ժամանակացույցով նախատեսված ժամանակահատվածներին չհամապատասխանող ժամանակահատվածների համար ամենամյա արձակուրդի դիմում ներկայացնելու դեպքում։ Հակառակ պարագայում ստացվում է, որ կարգի 5․1-ին կետով նախատեսված դիմումին քաղաքացիական ծառայողի անմիջական ղեկավարի համաձայնելու դեպքում, համաձայնություն է տալիս նաև գլխավոր քարտուղարը, համապատասխան պաշտոնատար անձը։

6․ Նախագծի 1-ին կետի 10-րդ ենթակետով առաջարկվում է Որոշման Հավելվածի 8-րդ կետը շարադրել նոր խմբագրությամբ.
 8․Ամենամյա լրացուցիչ արձակուրդը կարող է միացվել ամենամյա նվազագույն արձակուրդին և տրամադրվել միասին:: 
Այս առումով հարկ է նկատել, որ սույն ձևակերպման պայմաններում բաց է մնում ամենամյա լրացուցիչ արձակուրդի առանձին տրամադրման հնարավորությունը, որն առանձին շեշտված է հիշյալ կետի գործող տարբերակում՝ սահմանելով, որ ամենամյա լրացուցիչ արձակուրդը միացվում է ամենամյա նվազագույն արձակուրդին և կարող է տրամադրվել միասին կամ առանձին: Առաջարկում ենք նույն տրամաբանությամբ վերանայել նշված ձևակերպումը՝ նախատեսելով նաև ամենամյա լրացուցիչ արձակուրդի առանձին տրամադրման հնարավորություն՝ հնարավոր տարընկալումից խուսափելու համար:

7․ Նախագծի 1-ին կետի 11-րդ ենթակետով նոր խմբագրությամբ շարադրվող Որոշման Հավելվածի 10-րդ կետի համաձայն՝ աշխատանքային առաջին տարվա համար ամենամյա արձակուրդը քաղաքացիական ծառայողին տրամադրվում է տվյալ մարմնում անընդհատ աշխատանքի վեց ամիսը լրանալուց հետո: Կողմերի համաձայնությամբ աշխատանքային առաջին տարում քաղաքացիական ծառայողին ամենամյա արձակուրդը կարող է տրամադրվել նաև մինչև անընդհատ աշխատանքի վեց ամիսը լրանալը։
Սույն դեպքում, առաջարկում ենք հստակեցնել, թե ինչ կարգով է ձեռք բերվելու նշված համաձայնությունը։

8․ Նախագծի 1-ին կետի 21-րդ ենթակետի «ա․» պարբերությամբ նախատեսվում է Որոշման Հավելվածի 19-րդ կետի 2-րդ ենթակետում «հոդվածով նախատեսված նպատակային» բառերը փոխարինել «հոդվածի 1-ին մասի 1-ին, 2-րդ, 4-րդ և 6-րդ կետերով, ինչպես նաև սույն կարգի 32․1-ին և 34-րդ կետերով նախատեսված» բառերով։
Նշված փոփոխության արդյունքում Որոշման Հավելվածի 19-րդ կետի 2-րդ ենթակետը կունենա հետևյալ բովանդակությունը․
«Ամենամյա արձակուրդը տեղափոխվում է նաև այլ ժամանակ, եթե քաղաքացիական ծառայողը ձեռք է բերել Աշխատանքային օրենսգրքի 171-րդ հոդվածի 1-ին մասի 1-ին, 2-րդ, 4-րդ և 6-րդ կետերով, ինչպես նաև սույն կարգի 32․1-ին և 34-րդ կետերով նախատեսված արձակուրդի իրավունք»։
Այս կապակցությամբ, հարկ է նկատի ունենալ Հայաստանի Հանրապետության աշխատանքային օրենսգրքի 167-րդ հոդվածի 1-ին մասի 2-րդ կետը համաձայն որի՝ ամենամյա արձակուրդի կամ դրա մի մասի տեղափոխումը թույլատրվում է միայն աշխատողի գրավոր դիմումով կամ գրավոր համաձայնությամբ, այդ թվում, երբ աշխատողը ձեռք է բերում սույն օրենսգրքի 171-րդ հոդվածով նախատեսված նպատակային արձակուրդի իրավունք։
Վերոգրյալից ելնելով՝ անհրաժեշտ է Նախագծի 1-ին կետի 21-րդ ենթակետի «ա․» պարբերությամբ նախատեսվող փոփոխությունը վերանայել, հակառակ պարագայում այն կհակասի Հայաստանի Հանրապետության աշխատանքային օրենսգրքի 167-րդ հոդվածի 1-ին մասի 2-րդ կետին։

9. Նախագծի 1-ին կետի 22-րդ ենթակետով Որոշման Հավելվածում լրացվող նոր 19․1-ին կետի համաձայն՝ եթե քաղաքացիական ծառայողը տվյալ աշխատանքային տարում և դրա ավարտից հետո 18 ամսվա ընթացքում խուսափում կամ հրաժարվում է իրեն հասանելիք ամենամյա արձակուրդի կամ դրա չօգտագործված մասի օգտագործումից՝ չներկայացնելով ամենամյա արձակուրդ տրամադրելու մասին դիմում, և այդ դիմումը չներկայացնելը պայմանավորված չէ սույն կարգի 19-րդ կետով սահմանված որևէ հանգամանքով, ապա տվյալ քաղաքացիական ծառայողին ամենամյա արձակուրդ տրամադրելու ժամանակահատվածը որոշում է սույն կարգի 2-րդ կետով սահմանված համապատասխան պաշտոնատար անձը՝ հաշվի առնելով սույն կարգի 14-րդ և 17-րդ կետերով սահմանված պահանջները: Այս դեպքում ամենամյա արձակուրդը կամ դրա մասը տրամադրելու մասին անհատական իրավական ակտն ընդունվում է առանց քաղաքացիական ծառայողի համապատասխան դիմումի:
Սույն դեպքում, հարկ է նկատի ունենալ, որ Հայաստանի Հանրապետության աշխատանքային օրենսգրքի 164-րդ հոդվածի 10-րդ մասի համաձայն՝ եթե աշխատողը երկուսուկես աշխատանքային տարի անընդմեջ խուսափում է կամ հրաժարվում է իրեն հասանելիք ամենամյա արձակուրդի կամ դրա մի մասի օգտագործումից՝ չներկայացնելով ամենամյա արձակուրդ տրամադրելու մասին դիմում, և այդ դիմումը չներկայացնելը պայմանավորված չէ աշխատողի՝ մինչև երեք տարեկան երեխայի խնամքի համար տրամադրվող արձակուրդում գտնվելու կամ սույն օրենսգրքի 167-րդ հոդվածի 1-ին մասի 1-ին, 3-րդ, 4-րդ կետերով սահմանված որևէ հանգամանքով, ապա տվյալ աշխատողին ամենամյա արձակուրդ տրամադրելու ժամանակահատվածը որոշում է գործատուն՝ հաշվի առնելով սույն հոդվածի 4-րդ, 6-րդ, 8-րդ մասերով սահմանված պահանջները, իսկ ամենամյա արձակուրդը կամ դրա մի մասը տրամադրելու մասին գործատուի անհատական իրավական ակտն ընդունվում է առանց աշխատողի՝ ամենամյա արձակուրդ տրամադրելու մասին դիմումի առկայության:
Վերոգրյալից ելնելով, գտնում ենք, որ Նախագծով նախատեսվող 18 ամսյա ժամկետն անհրաժեշտ է վերանայել։
Բացի այդ, հարկ է նշել, որ Հայաստանի Հանրապետության աշխատանքային օրենսգրքի 164-րդ հոդվածի 10-րդ մասի բովանդակությունից բխում է, որ սույն կարգի 16-րդ կետը ևս պետք է ներառվի այն պահանջների ցանկում, որոնց հիման վրա համապատասխան պաշտոնատար անձը որոշում է քաղաքացիական ծառայողին ամենամյա արձակուրդ տրամադրելու ժամանակահատվածը: Նշվածից ելնելով՝ անհրաժեշտ է սույն ենթակետում 14-րդ բառից հետո լրացնել ,16-րդ բառը։





































10․ Նախագծի 1-ին կետի 22-րդ ենթակետով Որոշման Հավելվածում լրացվող նոր 19․2-րդ կետի համաձայն՝ տվյալ աշխատանքային տարում և դրա ավարտից հետո 18 ամսվա ընթացքում քաղաքացիական ծառայողին ամենամյա արձակուրդը կամ ամենամյա արձակուրդի տեղափոխված մասը չտրամադրելու դեպքում գործատուն պարտավոր է այդ ժամկետից հետո կետանցված յուրաքանչյուր օրվա համար քաղաքացիական ծառայողին վճարել տուժանք՝ քաղաքացիական ծառայողի միջին ամսական աշխատավարձի 0․15 տոկոսի չափով, բայց ոչ ավելի, քան միջին ամսական աշխատավարձը, բացառությամբ այն դեպքերի, երբ քաղաքացիական ծառայողի ամենամյա արձակուրդը կամ ամենամյա արձակուրդի տեղափոխված մասը չտրամադրելը պայմանավորված է եղել նշված ամբողջ ժամանակահատվածում քաղաքացիական ծառայողի՝ ժամանակավոր անաշխատունակության մեջ գտնվելու (այդ թվում՝ հղիության և ծննդաբերության արձակուրդում գտնվելու) և (կամ) ուսումնական արձակուրդում և (կամ) պետական և հասարակական պարտականությունների կատարման համար տրամադրվող արձակուրդում և (կամ) հայրության արձակուրդում և (կամ) ուսումնական արձակուրդում և (կամ) չվճարվող արձակուրդում գտնվելու հանգամանք(ներ)ով և (կամ) քաղաքացիական ծառայողի՝ տարերային աղետների, տեխնոլոգիական վթարների, համաճարակների, դժբախտ պատահարների, հրդեհների և արտակարգ բնույթ կրող այլ դեպքերի կանխարգելման կամ դրանց հետևանքների անհապաղ վերացման աշխատանքներին մասնակցությամբ` անկախ այն հանգամանքից, թե ինչ կարգով է նա ներգրավվել այդ աշխատանքներում և (կամ) քաղաքացիական ծառայողի՝ վարժական հավաքներին կամ զինվորական վարժանքներին կամ զորավարժություններին մասնակցությամբ կամ զորահավաքային զինվորական ծառայություն իրականացնելու կամ որպես զինվորական ծառայության մեջ չգտնվող անձ (կամավորական)՝ կամավորական հիմունքներով Հայաստանի Հանրապետության, ինչպես նաև Հայաստանի Հանրապետության կամ պաշտպանության ոլորտում պետական լիազոր մարմնի հետ ռազմական փոխօգնության պայմանագրերի հիման վրա այլ երկրների պաշտպանության մարտական գործողություններին մասնակցելու և (կամ) Հայաստանի Հանրապետության քրեական դատավարության օրենսգրքի 126-րդ հոդվածով սահմանված կարգով քաղաքացիական ծառայողի պաշտոնավարման կասեցված լինելու և (կամ) «Քաղաքացիական ծառայության մասին» օրենքի 22-րդ հոդվածի 5-րդ մասով սահմանված կարգով քաղաքացիական ծառայողի ծառայողական պարտականությունների կատարումը կասեցված լինելու հանգամանքներով։
Այս կապակցությամբ, հարկ է նկատի ունենալ Հայաստանի Հանրապետության աշխատանքային օրենսգրքի 167-րդ հոդվածի 5-րդ մասը, համաձայն որի՝  սույն հոդվածի 3-րդ մասով սահմանված ժամկետում աշխատողին ամենամյա արձակուրդը կամ ամենամյա արձակուրդի տեղափոխված մասը չտրամադրելու դեպքում գործատուն պարտավոր է այդ ժամկետից հետո կետանցված յուրաքանչյուր օրվա համար աշխատողին վճարել տուժանք՝ աշխատողի միջին ամսական աշխատավարձի 0,15 տոկոսի չափով, բայց ոչ ավելի, քան միջին ամսական աշխատավարձը, բացառությամբ այն դեպքերի, երբ աշխատողին ամենամյա արձակուրդը կամ ամենամյա արձակուրդի տեղափոխված մասը չտրամադրելը պայմանավորված է եղել նշված ամբողջ ժամանակահատվածում աշխատողի՝ մինչև երեք տարեկան երեխայի խնամքի համար տրամադրվող արձակուրդում գտնվելու կամ սույն հոդվածի 1-ին մասի 3-րդ կամ 4-րդ կետով սահմանված որևէ հանգամանքով:
Նշված դրույթում, սպառիչ թվարկված են այն հանգամանքները, որոնց առկայության դեպքում աշխատողին ամենամյա արձակուրդը կամ ամենամյա արձակուրդի տեղափոխված մասը չտրամադրելու դեպքում գործատուի համար չի առաջանում պարտականություն այդ ժամկետից հետո կետանցված յուրաքանչյուր օրվա համար աշխատողին տուժանք վճարելու համար։
Վերոգրյալից ելնելով՝ անհրաժեշտ է Նախագծի 1-ին կետի 22-րդ ենթակետով Որոշման Հավելվածում լրացվող նոր 19․2-րդ կետի կարգավորումը բացառությունների մասով վերանայել և համապատասխանեցնել Հայաստանի Հանրապետության աշխատանքային օրենսգրքի 167-րդ հոդվածին։
Բացի այդ, Նախագծի 1-ին կետի 22-րդ ենթակետով Որոշման Հավելվածում լրացվող նոր 19․2-րդ կետի «և(կամ)» ձևակերպումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածը։ Բացի այդ, անհրաժեշտ է վերանայել «հանգամանք(ներ)ով» ձևակերպումը՝ նկատի ունենալով նույն օրենքի 16-րդ հոդվածի 8-րդ մասը, համաձայն որի՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:
Միաժամանակ, Նախագծի 1-ին կետի 22-րդ ենթակետով Որոշման Հավելվածում լրացվող նոր 19․2-րդ կետում «հայրության արձակուրդում» բառերից հետո կիրառվող «ուսումնական արձակուրդում» բառերն առաջարկում ենք հանել, քանի որ նշված կետում այն կրկնվում է։

11․ Նախագծի 1-ին կետի 37-րդ ենթակետով նոր խմբագրությամբ շարադրվող Որոշման Հավելվածի 37-րդ կետում «2-րդ» բառից հետո առաջարկում ենք լրացնել նաև «, 3-րդ» բառը և կետադրական նշանը։

12․Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից, բացառությամբ սույն որոշման 1-ին կետի 4-րդ, 6-րդ, 7-րդ, 9-րդ և 20-րդ ենթակետերի, որոնք ուժի մեջ են մտնում 2026 թվականի հունվարի 1-ից։ Սույն որոշման 1-ին կետի 22-րդ ենթակետով սահմանված կարգավորումները տարածվում են 2023 թվականի դեկտեմբերի 1-ից և դրանից հետո սկսված և հաջորդող աշխատանքային տարիների ամենամյա արձակուրդների վրա։ Իսկ սույն որոշման 1-ին կետի 27-րդ ենթակետով սահմանված՝ մեկ օրացուցային տարվա ընթացքում լրացուցիչ միանվագ արձակուրդային վճարը մեկ անգամ տրամադրելու, ինչպես նաև ամենամյա արձակուրդը կամ դրա մասը հաջորդ աշխատանքային տարի տեղափոխելու դեպքում լրացուցիչ միանվագ արձակուրդային վճարը տվյալ աշխատանքային տարվա վերջում տրամադրելու վերաբերյալ դրույթները տարածվում են 2024 թվականի դեկտեմբերի 21-ից և դրանից հետո նոր սկսվող աշխատանքային տարիների ամենամյա արձակուրդների տրամադրման հետ կապված հարաբերությունների վրա:
Առաջարկում ենք «Սույն որոշման 1-ին կետի 22-րդ ենթակետով» բառերը փոխարինել «Սույն որոշման 1-ին կետի 22-րդ ենթակետով նոր լրացվող 19․1-ին և 19․2-րդ կետերով» բառերով։
Միաժամանակ Նախագծի 2-րդ կետով հետադարձություն է տրվում 2023 թվականի դեկտեմբերի 1-ից և դրանից հետո սկսված և հաջորդող աշխատանքային տարիների ամենամյա արձակուրդների և 2024 թվականի դեկտեմբերի 21-ից և դրանից հետո նոր սկսվող աշխատանքային տարիների ամենամյա արձակուրդների տրամադրման հետ կապված հարաբերությունների վրա։ Սակայն սույն դեպքում պարզ չէ, ինչով է պայմանավորված 2023 և 2024 թվականների ընտրությունը։ Նշվածից ելնելով՝ անհրաժեշտ է Նախագիծը լրացուցիչ հիմնավորել, որից հետո հնարավոր կլինի գնահատել Նախագծի 2-րդ կետով նախատեսված հետադարձության վերաբերյալ կարգավորումը։
	Ընդունվել է։
Նախագծում կատարվել է համապատասխան լրացում։


























Ընդունվել է ի գիտություն։
Նախագծային կարգավորումների համաձայն՝ Ժամանակացույցում արձակուրդի օգտագործման ժամանակահատվածի (ամսիների) ընտրություն ծառայողը կարող է կատարել՝ ելնելով արձակուրդի օգտագործման ժամկետից։
Միաժամանակ, թվայնացման պարագայում ընտրվելու է կոնկրետ ամիս (ամիսներ):

Ընդունվել է։
Նախագծում կատարվել է համապատասխան փոփոխություն։




Ընդունվել է։
Նախագծում կատարվել է համապատասխան փոփոխություն։

2. Ընդունվել է։
Նախագծում կատարվել է փոփոխություն, որի համաձայն՝ Հարթակով նախատեսվում է իրականացնել միայն դիմումի ներկայացումը, իսկ արձակուրդի տրամադրման մնացած գործընթացը՝ էլեկտրոնային փաստաթղթաշրջանառության համակարգով։ Ինչ վերաբերում է արձակուրդի ժամանակացույցի կազմման և հաստատման գործընթացի համար Արտաքին գործերի նախարարության համար բացառություն սահմանելուն, ապա Նախագծի հիմնավորման մեջ կատարվել է համապատասխան լրացում։

Ընդունվել է։
Կատարվել է համապատասխան փոփոխություն։

3․ Չի ընդունվել։
Կառավարության 2018 թվականի օգոստոսի 30-ի N 967-Ն որոշման համաձայն գործուղման ժամանակահատվածում դիվանագիտական ծառայողի վրա տարածվում է քաղաքացիական ծառայությանը վերաբերող օրենսդրությունը, և նույն որոշման 11-րդ կետի համաձայն՝ դիվանագիտական ծառայողը գործուղման ընթացքում օգտվում է դիվանագետների համար օրենքով սահմանված իրավունքներից և կրում օրենքով սահմանված պարտականություններ:

Ընդունվել է։
Նախագծում կատարվել է համապատասխան լրացում։


Ընդունվել է ի գիտություն։
Նախագծում կատարվել է փոփոխություն, որի համաձայն՝ ժամանակացույցում փոփոխությունները կատարվում են նոր ընդունված քաղաքացիական ծառայողների, «Դիվանագիտական ծառայության մասին» օրենքի 32-րդ հոդվածի 1-ին մասով նախատեսված կարգով գործուղված դիվանագետների և «Քաղաքացիական ծառայության մասին» օրենքի 12-րդ հոդվածի 9-րդ մասով նախատեսված կարգով գործուղված քաղաքացիական ծառայողների ամենամյա արձակուրդների տրամադրման ժամանակահատվածների նախատեսման նպատակով՝ համապատասխան հիմքը առաջանալուց հետո 5 աշխատանքային օրվա ընթացքում: Ժամանակացույցում փոփոխություններ կարող են կատարվել նաև քաղաքացիական ծառայողի համապատասխան դիմումի հիման վրա։

4. Ընդունվել է մասամբ
«Քաղաքացիական ծառայության մասին» օրենքի 30-րդ հոդվածի 3-րդ մասով, ինչպես նաև Կարգի 3-րդ կետով սահմանված է, որ քաղաքացիական ծառայողին ամենամյա արձակուրդը պետք է տրամադրվի այնպես, որ չխոչընդոտի տվյալ կառուցվածքային ստորաբաժանման բնականոն գործունեությանը։ Ուստի, դրանով պայմանավորված կարող են լինել իրավիճակներ, երբ քաղաքացիական ծառայողի՝ ժամանակացույցով նախատեսված ժամկետներին չհամապատասխանող ժամկետով արձակուրդի դիմումը մերժվի։ Այնուամենայնիվ լրամշակված Նախագծի 1-ին կետի 8-րդ ենթակետով ևս լրացվել է, որ համաձայնությունը տրվում է, եթե քաղաքացիական ծառայողի արձակուրդի տրամադրման դեպքում չի խաթարվում կառուցվածքային ստորաբաժանման բնականոն գործունեությանը։

5․ Ընդունվել է։
Նախագծում կատարվել է փոփոխություն, որի համաձայն Հարթակով նախատեսվում է իրականացնել միայն դիմումի ներկայացումը, իսկ արձակուրդի տրամադրման մնացած գործընթացը՝ էլեկտրոնային փաստաթղթաշրջանառության համակարգով։



















6. Չի ընդունվել
«Կարող է միացվել» ձևակերպումը ենթադրում է, որ այն պարտադիր բնույթ չի կրում և կարող է նաև չմիացվել, ուստի տարընկալման խնդիր չի կարող առաջանալ։






7. Ընդունվել է ի գիտություն
Եթե դիմումին ընթացք է տրվում, արդեն իսկ ձեռք է բերվում համաձայնություն։






8. Չի ընդունվել։
Աշխատանքային օրենսգրքի 7-րդ հոդվածի 7-րդ մասով սահմանված է, որ հանրային պաշտոններ և հանրային ծառայության պաշտոններ զբաղեցնող անձանց, ինչպես նաև Հայաստանի Հանրապետության կենտրոնական բանկի աշխատողների աշխատանքային (ծառայողական) հարաբերությունները կարգավորվում են սույն օրենսգրքով, եթե համապատասխան օրենքներով այլ բան նախատեսված չէ: «Քաղաքացիական ծառայության մասին» օրենքի 30-րդ հոդվածի 5-րդ մասով քաղաքացիական ծառայողին արձակուրդ տրամադրելու կարգի և պայմանների սահմանումը վերապահվել է Կառավարությանը:



9. Չի ընդունվել։
Հարկ է նկատել, որ «երկուսուկես աշխատանքային տարի» բառերի փոխարեն կարգում կիրառվել է «տվյալ աշխատանքային տարում և դրա ավարտից հետո 18 ամսվա ընթացքում» բառերը, որը ժամանակային առումով նույնն է։ 
Նախագծում լրացվող 19.1-ին կետով նախատեսված դրույթը համապատասխանում է Աշխատանքային օրենսգրքի 164-րդ հոդվածի 10-րդ մասին, որի համաձայն՝ եթե աշխատողը երկուսուկես աշխատանքային տարի անընդմեջ խուսափում է կամ հրաժարվում է իրեն հասանելիք ամենամյա արձակուրդի կամ դրա մի մասի օգտագործումից՝ չներկայացնելով ամենամյա արձակուրդ տրամադրելու մասին դիմում, և այդ դիմումը չներկայացնելը պայմանավորված չէ աշխատողի՝ մինչև երեք տարեկան երեխայի խնամքի համար տրամադրվող արձակուրդում գտնվելու կամ սույն օրենսգրքի 167-րդ հոդվածի 1-ին մասի 1-ին, 3-րդ, 4-րդ կետերով սահմանված որևէ հանգամանքով, ապա տվյալ աշխատողին ամենամյա արձակուրդ տրամադրելու ժամանակահատվածը որոշում է գործատուն՝ հաշվի առնելով սույն հոդվածի 4-րդ, 6-րդ, 8-րդ մասերով սահմանված պահանջները, իսկ ամենամյա արձակուրդը կամ դրա մի մասը տրամադրելու մասին գործատուի անհատական իրավական ակտն ընդունվում է առանց աշխատողի՝ ամենամյա արձակուրդ տրամադրելու մասին դիմումի առկայության: 
Հարկ է նկատել, որ Աշխատանքային օրենսգրքի 164-րդ հոդվածի 4-րդ և 8-րդ մասերով սահմանված դրույթները  համապատասխանում են Կարգի 14-րդ և 17-րդ կետերով սահմանված դրույթներին։ Իսկ Աշխատանքային օրենսգրքի 164-րդ հոդվածի 6-րդ մասը վերաբերում է ուսումնական հաստատությունների մանկավարժական աշխատողների և պրոֆեսորադասախոսական կազմի ամենամյա արձակուրդի տրամադրմանը, այն է՝ ուսումնական հաստատությունների մանկավարժական աշխատողներին և պրոֆեսորադասախոսական կազմին ամենամյա արձակուրդը տրամադրվում է սովորողների և ուսանողների ամառային արձակուրդի ժամանակ, այդ թվում՝ աշխատանքային առաջին տարում, անկախ այն հանգամանքից, թե երբ են այդ աշխատողներն սկսել իրենց աշխատանքը:
Հետևաբար հիշյալ կետում Կարգի 16-րդ կետին հղում կատարելու անհրաժեշտությունը բացակայում է։

10․Ընդունվել է մասամբ։
Նախագծի 1-ին կետի 21-րդ ենթակետով Որոշման Հավելվածում լրացվող նոր 19․2-րդ նախատեսվել են այն բոլոր ժամանակահատվածները (վրիպակը շտկվել է), որոնց պարագայում աշխատողը նաև իրենից անկախ պատճառներով չի կարող օգտվել ամենամյա արձակուրդից։ Հետևաբար, հիշյալ դրույթը Աշխատանքային օրենսգրքի 167-րդ հոդվածի 5-րդ մասին համապատասխանեցնելու անհրաժեշտությունը բացակայում է։










































Ընդունվել է։
Նախագծում կատարվել են համապատասխան փոփոխություններ։










11. Ընդունվել է 
Նախագծում կատարվել է համապատասխան լրացում։

12. Նախագծի հիմնավորման մեջ ներկայացվել են Նախագծի 1-ին կետի 21-րդ ենթակետով նոր լրացվող 19․1-ին և 19․2-րդ կետերով սահմանված դրույթներին հետադարձ ուժ տալու հանգամանքները։

	51. Վարչապետի աշխատակազմի սոցիալական հարցերի վարչություն
	21.11.2025

	
	02/46.49/36523-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	52. Վարչապետի աշխատակազմի իրավաբանական վարչություն
	19.11.2025

	
	02/46.49/36523-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	[bookmark: _GoBack]53. Վարչապետի աշխատակազմի ֆինանսական և հաշվապահական հաշվառման վարչություն
	21.11.2025

	
	02/46.49/36523-2025

	Նախագծի վերաբերյալ առաջարկությունները ներկայացվել են աշխատանքային կարգով, որի համապատասխան խմբագրվել են Նախագծի 
	Ընդունվել է։
Ներկայացված առաջարկությունների հիման վրա խմբագրվել են Նախագծի 1-ին կետի 5-րդ և 21-րդ ենթակետերը։

	54. Վարչապետի աշխատակազմի պետաիրավական վարչություն
	25.11.2025

	
	02/46.49/36523-2025

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	55. Վարչապետի աշխատակազմի կադրերի և անձնակազմի կառավարման վարչություն
	27.11.2025

	
	02/46.49/36523-2025

	1․ Նախագծի 1-ին կետի 5-րդ ենթակետով Կառավարության 2018 թվականի նոյեմբերի 15-ի N 1287-Ն որոշման (այսուհետ՝ Որոշում) մեջ լրացվող 6․1 կետի համաձայն՝ ժամանակացույցում ներառելու նպատակով քաղաքացիական ծառայողը յուրաքանչյուր տարի նոյեմբերի 15-30-ը էլեկտրոնային եղանակով՝ քաղաքացիական ծառայության տեղեկատվական հարթակի միջոցով (այսուհետև՝ էլեկտրոնային եղանակ) ընտրում է հաջորդ օրացուցային տարում իր ամենամյա արձակուրդը (այդ թվում՝ նախորդ տարվա տեղափոխված արձակուրդի օրերը) օգտագործելու ժամանակահատվածը (ամիսները): Առաջարկում ենք «յուրաքանչյուր» բառից հետո լրացնել «օրացուցային» բառը։ Նույն կետի համաձայն՝ կառուցվածքային ստորաբաժանումների ղեկավարներն իրենց ստորաբաժանումների քաղաքացիական ծառայողների հետ համաձայնեցված ժամանակացույցերը, իսկ կառուցվածքային ստորաբաժանման կազմում չընդգրկված քաղաքացիական ծառայողների անմիջական ղեկավարները նրանց հետ համաձայնեցված ժամանակացույցերը գլխավոր քարտուղարին, սույն կարգի 2-րդ կետում նշված մարմիններում՝ համապատասխան պաշտոնատար անձին են ուղարկում դեկտեմբերի 1-15-ը։ Գլխավոր քարտուղարը, սույն կարգի 2-րդ կետում նշված մարմիններում՝ համապատասխան պաշտոնատար անձը, մարմնի բոլոր քաղաքացիական ծառայողների ժամանակացույցերը ստանալուց հետո ոչ ուշ քան հնգօրյա ժամկետում ժամանակացույցում ներառում է իր ամենամյա արձակուրդն օգտագործելու ժամանակահատվածը (ամիսները) և այն ուղարկում է անձնակազմի կառավարման ստորաբաժանում։ Նախ և առաջ հարկ ենք համարում նշել, որ կարգի 2-րդ կետում նշված պաշտոնատար անձինք օրինակ՝ Հանրապետության նախագահի աշխատակազմի, Վարչապետի աշխատակազմի ղեկավարները, պետական վարչական պաշտոն զբաղեցնող անձինք են, և հետևաբար Նախագծով առաջարկվող կարգավորումը դուրս է Որոշման կարգավորման առարկայի ( կարգով սահմանվում են քաղաքացիական ծառայողին արձակուրդ տրամադրելու կարգը և պայմանները) շրջանակներից։ Առաջարկում ենք հստակեցնել նաև արդյոք խոսքը հինգ աշխատանքային օրերի մասին է։ Բացի այդ առաջարկում ենք վերանայել ժամանակացույցը հաստատելու ժամկետը, քանի որ ըստ առաջարկվող կարգավորման՝ ժամանակացույցը փաստորեն հաստատվում է դեկտեմբերի  վերջին տասնօրյակում, և քանի որ հունվար ամսվա սկզբի օրերի համար տրված արձակուրդային դիմումներին ընթացք է տրվում առաջնորդվելով ժամանակացույցով, ուստի գտնում ենք, որ ժամանակացույցի հաստատումից հետո մինչև տվյալ օրացուցային տարվա վերջ ընկած ժամանակահատվածը շատ սեղմ ժամկետ է հունվար ամսվա արձակուրդային դիմումների (որպես կանոն տոների հետ կապված դիմումների քանակը շատ է լինում) տրամադրման գործընթացն կազմակերպելու համար։

2․ Նախագծի 1-ին կետի 28-րդ ենթակետով խմբագրվում է որոշման 28-րդ կետը, որի համաձայն՝ քաղաքացիական ծառայողի պաշտոնից ազատվելու, լիազորությունները դադարելու, ինչպես նաև քաղաքացիական ծառայողի լիազորությունները դադարեցվելու  դեպքերում չօգտագործված ամենամյա արձակուրդը քաղաքացիական ծառայողի դիմումի հիման վրա տրամադրվում է ազատման տարեթիվը, ամիսը, ամսաթիվը տեղափոխելու միջոցով:  Առաջարկում ենք պարզաբանել, թե որոնք են լիազորությունները դադարեցվելու դեպքերը հատկապես հաշվի առնելով այն հանգամանքը, որ «Քաղաքացիական ծառայության մասին» օրենքի 37-րդ հոդվածով ամրագրված են միայն պաշտոնից ազատելու և լիազորությունները դադարելու հիմքերը։
	1. Ընդունվել է մասամբ։
Հաշվի առնելով, որ Որոշման մեջ լրացվող 6․1-ին կետում նշվում է գործողություն կատարելու հստակ ժամկետ՝ օրացուցային օրերի նշմամբ,  ուստի գտնում ենք, որ «օրացուցային» բառի լրացման անհրաժեշտություն չկա։
Նախագծում վերանայվել է արձակուրդի ժամանակացույցը գլխավոր քարտուղարին ներկայացնելու ժամկետը, միաժամանակ Նախագծից հանվել է վարչական պաշտոն զբաղեցնող աշխատակազմի ղեկավարների արձակուրդները ժամանակացույցում ներառելու պայմանը։
Ժամանակացույցը գլխավոր քարտուղարին ներկայացնելու ժամկետը վերանայվել է և նախատեսվել դեկտեմբերի 1-10-ը։
















2․ Ընդունվել է։
Նախագծի 1-ին կետի 28-րդ ենթակետը խմբագրվել է, և դրույթը հստակեցնելու նպատակով շարադրվել է հետևյալ խմբագրությամբ․  «Քաղաքացիական ծառայողի պաշտոնից ազատվելու, լիազորությունները դադարելու, ինչպես նաև «Քաղաքացիական ծառայության մասին» օրենքի 37-րդ հոդվածի 3-րդ մասով նախատեսված քաղաքացիական ծառայողի լիազորությունները դադարեցնելու դեպքերում․․․»։

